
Një projekt i Agjencisë Zvicerane 
për Zhvillim dhe Bashkëpunim SDC

PAKETA FISKALE DISKUTOHET TE “VEPRIMTARIA 
PRODHUESE”, AGROBIZNESI: S’ËSHTË KONSULTUAR, 
DËMTON BUJQËSINË. TË BËHET STUDIM I THELLUAR!
Agrobiznesi kërkon që këto ndryshime të propozuara të mos hyjnë në fuqi pa u bërë studimi i thelluar 

me dëmin që do i shkaktohet biznesit në sektorin e bujqësisë në rast se këto masa hyjnë në fuqi

Sot po diskutohet për rritjen e normës 
së inflacionit, për rritjen e çmimit të bukës, 
të qirave, të transportit etj, etj. Shumë mirë 
bëhet, sidomos me rritjen e çmimit ...

Ministrja e Bujqësisë 
dhe Zhvillimit rural, Frida 
Krifca deklaroi se ...

informAcione

Progresraporti i KE-së, Krifca: Adresim 
kapitujve për fshatin dhe bujqësinë

Komisioni Europian ka 
publikuar raportprogresin për 
Shqipërinë duke vlerësuar sek-
torin e bujqësisë për një sërë 
përparimesh gjatë këtij viti.

Ministrja e Bujqësisë dhe 
Zhvillimit Rural, Frida Krifca 
u shpreh për vëmendje ndaj ra-
portit të Komisionit Evropian 
mbi progresin e Shqipërisë për 

Skema Kombëtare në Bujqësi, 250 
fermerë përfitues në 5 masa mbështetëse

Është shtuar edhe me 16 
fermerë numri i aplikantëve 
përfitues në dy masat e Skemës 
Kombëtare të Mbështetjes në 
Bujqësisë dhe Blegtori për vi-
tin 2021.

Agjencia për Zhvillim 
Bujqësor dhe Rural (AZH-
BR) njofton se ka ulur për 
të shtatën herë vijën e finan-
cimit për aplikimet në 2 masa 
mbështetëse të fermerëve 
sipas listave të shpallura, në 
përputhje me procedurat e 
përcaktuara në Udhëzimin 
“Për kriteret, procedurat dhe 
mënyrën e administrimit të 
fondit të programit për bu-
jqësinë dhe zhvillimin rural” 
i MBZHR dhe MFE.

Sipas AZHBR-së, numri 
rendor i aplikantëve që janë 
përfshirë mbi vijën e finan-
cimit, për:

Masa 3: Zëvendësim plast-
masi në serra ekzistuese – Vija 
e financimit ishte në numrin

rendor 593 – Do të përfshi-
hen në fond aplikimet deri në 
numrin rendor 608.

Masa 4: Mbjellje Bimë Aro-
matike dhe mjekësore –Vija e 

financimit ishte në numrin
rendor 117- Do të përfshi-

hen në fond aplikimet deri në 
numrin rendor 118.

Afati i dorëzimit të doku-

menteve shtesë për aplikantët 
që ndodhen mbi vijën e fi-
nancimit është deri më datë 
03.11.2021. Dorëzimi përtej 
këtij afati do të rezultojë me 
skualifikim të aplikimit.

Nga ulja e vijës së finan-
cimit, numri i përfituesve është 
shtua me mbi 250 fermerë në 5 
masa mbështetëse.

Sipas AZHBR-së, deri 
tani pagesat janë dhënë për 
95 % të fermerëve përfitues 
ose 3 000 fermerë në të gjithë 
vendin. Skema Kombëtare e 

Mbështetjes në Bujqësi 2021, 
ka të destinuar një fond prej 
804 milionë lekë, subvencione 
për fermerët.

Sipas të dhënave zyrtare 
janë 3200 fermerë të kuali-
fikuar deri tani përfitues 
për njërën nga 9 masat që 
mbështet Skema Kombëtare e 
këtij viti.

Naftë falas për bujqësinë, 19 365 fermerë përfitues
Me mbështetjen e Minis-

trisë së Bujqësisë dhe Zhvil-
limit Rural, për herë të parë 
këtë vit u mundësua mbështetja 
e fermerëve me naftë falas.

19 365 fermerë nga 12 qarqe 
të vendit përfituan nga skema e 
naftës falas për bujqësinë.

Sipas të dhënave nga Minis-
tria e Bujqësisë dhe Zhvillimit 
Rural, subvencionimi i naftës 
për bujqësinë ka pasur një in-
teres të shtuar nga fermerët për 
të përfituar naftë pa taksa për 
punët në bujqësi.

Janë shpallur të vlefshme 19 
365 aplikime me rreth 4.1 mil-

ionë litra naftë për një sipër-
faqe prej rreth 31 558 hektarë 
foragjere dhe misër.

Ndërsa në fazën e parë 
të aplikimit, në skemën e 
mbështetjes naftë pa taksa për 
bujqësinë, 15 janar – 30 mars 

Teknologjitë digjitale transformojnë 
bujqësinë dhe prodhimin e ushqimit

Pranueshmëria dhe mobi-
liteti i teknologjive digjitale po 
transformojnë bujqësinë dhe 
prodhimin e ushqimit.

Në mënyrë të veçantë, në 
sektorin e bujqësisë dhe ush-
qimit, përhapja e teknologjive 
të lëvizshme, shërbimet në 
distancë tashmë, po përmirë-
sojnë aksesin e pronarëve të 
vegjël në informacion, inpute 
dhe tregje, duke rritur produk-
tivitetin, përmirësuar zinxhirët 
e furnizimit dhe duke minimi-
zuar kostot operacionale.

E tillë është edhe platforma 
ABA Online që shfrytëzon 
fuqinë e teknologjive digjitale 
për të pilotuar, përshpejtuar 
dhe shkallëzuar ide novatore 
me potencial të lartë dhe ndi-
kim në bujqësi, duke transfor-

muar zgjidhjet dhe shërbimet 
digjitale në të mira publike.

Fredi Llanaj fermer nga 
zona e Vlorës, thotë se është 
tashmë një përdorues i plat-
formës digjitale dhe ka arritur 
të kryejë marrëveshjen e parë 
tregtare online.

“Kam shitur një sasi prej 
20 tonë shalqi duke u lidhur 
me një biznes nga Kosova. 
Përmes platformës online ne 
kemi lehtësi të konsultohemi, 
të marrim çmimet reale të 
tregut për prodhimet bujqësore 
dhe rrisim shitjet jo vetëm në 
tregun vendas, por edhe në ek-
sporte”, tha Llanaj.

E krijuar në fillim të këtij 
viti, për të qenë platforma e 
qasjeve të reja, ABA Online, 
ka fuqizuar familjet rurale dhe 

frymëzuar sipërmarrjen e të 
rinjve në bujqësi. Lehtësisht 
e aksesueshme nga çdo smart-
fon, ABA online është inter-
aktive dhe plotëson nevojat e 
fermerëve të vegjël shqiptarë 
në çdo hap të rritjes së biznesit 
të tyre.

Është themeluar si një ini-
ciativë e Projektit për Përf-
shirjen Financiare të Fermer-
ëve të Vegjël Shqiptarë 
(FiAS), mbështetur nga Agjen-
cia Japoneze për Bashkëpunim 
Ndërkombëtar (JICA) dhe 
zbatuar në bashkëpunim me 
Ministrinë e Financave dhe 
Ekonomisë. ABA online of-
ron informacion thelbësor për 
fermerët dhe bizneset duke 
ndikuar në këtë mënyrë në 
zinxhirin e vlerës.

2021, aplikuan mbi 20 mijë 
fermerë në shkallë vendi.

Kjo masë mbështetëse 
reduktoi ndjeshëm kostot e 
fermerëve në prodhim e për 
pasojë dhe çmimet për kon-
sumatorin.

tre kapitujt e zhvillimit rural, 
sigurisë ushqimore dhe pesh-
kimit.

“Evropa ka vlerësuar për-
parimin e ndodhur me ecurinë 
në peshkim, programin IPARD 
për aftësinë, standardet dhe ka-
pacitetet e ngritura si dhe poli-
tikat e ndërmarra në veterinari, 
etj.”, tha ministrja.

Ajo vuri në dukje se, kemi 
punë të madhe përpara për të 
adresuar rekomandimet të cilat 
kërkojnë këmbëngulje dhe 
dedikim për të tre kapitujt.

“Planin e punës dhe aksionet 
e veprimit i kemi fare të qarta për 
të avancuar integrimin në Bash-
kimin Europian për fshatin dhe 
bujqësinë”, deklaroi Krifca.

Paketa fiskale 2022 heq kompensimin 6% të 
TVSH-së te prodhuesit, vë taksë për qumështin 
pluhur; Përpunuesit e qumështit: Ndryshimet 
janë rrënuese, do rrisin çmimet

Në paketën fiskale 2022 
priten 3 ndryshime të taksave 
me efekt në rritjen e kostos 
për industrinë e përpunimit të 
qumështit.

Në paketën e re fiskale që 
iu është dërguar për konsultim 
grupeve të interesit qeveria 
parashikon heqjen e TVSH-së 
të rimbursueshme për blerjet 
nga 6% që është aktualisht, 
vendosjen e taksës 100 lekë 
për kilogram për qumështin 
pluhur të importit dhe për-
jashtimin nga TVSH-ja për 
importimin e makinerive dhe 
pajisjeve në funksion të real-
izimit të kontratave të inves-
timeve me vlerë të barabartë 
ose më të madhe se 500 mil-
ionë lekë nga 50 milionë lekë 
që është aktualisht.

Ndryshimet fiskale janë 
pritur me shqetësim nga indus-
tria e përpunimit të qumështit 
që prej 3 vitesh vuan shtimin 
e kostove nga ndryshimet e 
skemës të rimbursueshme të 
TVSH-së. Industrialistët po-
hojnë se nëse ndryshimet do 
të miratohen do të shkaktojnë 
shumë dëme për prodhimin 
e produkteve të bulmetit dhe 
pritet të ndikojnë te rritja e 
çmimeve të tyre deri me 30%.

 
Projektligji “Për 
Tatimin mbi Vlerën 
e Shtuar”
Në projektligjin për Tatimin 

mbi Vlerën e Shtuar propozo-
het që norma e kompensimit 

të prodhuesit bujqësor të bëhet 
0 % nga 6% që është aktual-
isht dhe të zëvendësohet me 
skema subvencionimi. Prej vi-
tit 2019, TVSH-ja që kompen-
sohet në blerje është 6% nga 
20% që ishte para ndryshimit. 
Me nisjen e zbatimit të skemës 
të ndryshuar të TVSH-së nga 
2019 vështirësitë në aktivite-
tin e përpunuesve të qumështit 
janë rritur nga viti në vit. Për 
shkak të ndryshimeve fiskale 
të 3 viteve më parë në tregje 
vihet re rritje e produkteve të 
importuara, që konkurrojnë 
nga çmimi produktet vendase. 
Në kahun tjetër shumë fabrika 
nuk kanë arritur të mbijetojnë, 
pasi ndryshimi i TVSH-së ka 
shtuar informalitetin.

Në relacionin e draftit 
thuhet se heqja e skemës së 
kompensimit të prodhuesve 
bujqësorë dhe zëvendësimin 
e saj me subvencionim direkt 
të sektorit të bujqësisë, proce-
durë që është më e lehtë për 

tu monitoruar dhe kontrolluar 
nga pikëpamja fiskale është 
rekomanduar Fondi Monetar 
Ndërkombëtar. “Me anë të 
këtij projektligji, propozohet 
që, norma e kompensimit të 
prodhuesit bujqësor të bëhet 
0 për qind nga 6 për qind që 
është aktualisht. Kjo, pasi 
edhe nga zbatimi në praktikë 
i deritanishëm, mendohet se 
nga skema e kompensimit, 
prodhuesit bujqësorë objekt të 
kësaj skeme, nuk kanë marrë 
kompensimin sikundër është 
parashikuar dhe ka synuar kjo 
skemë, duke e bërë këtë të 
fundit jo funksionale”, citohet 
në relacion.

Një tjetër ndryshim fiskal i 
cili pritet të shtojë sërish kostot 
e industrisë është ai në Projek-
tligji “Për Tatimin mbi Vlerën 
e Shtuar”, ku përjashtimi nga 
TVSH-ja për importimin e 
makinerive dhe pajisjeve në 

(Vijon në faqen 4)

RisiAlbania mbështet realizimin e Udhëzuesit 
për “Ndërtimin dhe Zhvillimin e Marrëdhënieve 
të Bashkëpunimit në tregun e punës”

Agjencia Kombëtare e Pu-
nësimit dhe Aftësive mblodhi 
në një tryezë të rrumbullakët 
drejtorët rajonalë të Zyrave të 
Punësimit për të prezantuar 
Udhëzuesin për “Ndërtimin 
dhe Zhvillimin e Marrëd-
hënieve të Bashkëpunimit me 
Punëdhënësin dhe Analizën e 
Tregut Rajonal të Punës”.

Takimi i përbashkët, ndi-

hmoi në ndarjen e përvojës së 
zbatimit të udhëzuesit gjatë 
vitit të fundit në Drejtoritë Ra-
jonale e Zyrat Vendore të Pu-
nësimit e trajnimit të stafit.

Ky udhëzues është reali-
zuar me mbështetjen e projek-
tit RisiAlbania, një projekt i 
Agjencisë Zvicerane për Zh-
villim dhe Bashkëpunim SDC 
dhe ka për qëllim forcimin e 

bashkëpunimit me punëdhë-
nësin, rritjen e cilësisë dhe 
produktivitetit të shërbimeve 
ndaj punëdhënësit dhe nje-
hësimin e shërbimeve në të 
gjitha zyrat tona. 

Udhëzuesi  i hartuar sipas 
standardeve më të mira do të 
shërbejë si një manual në mar-
rëdhëniet e bashkëpunimit në 
tregun e punës.

?????????????????TAKSA TË REJA PËR BUJQËSINË, KASH: PENGOHET PRODHIMI VENDAS, DO RRITEN ÇMIMET

pAKetA fisKAle 2022

Agrobiznesi kërkon që këto ndryshime të propozuara të mos hyjnë në fuqi pa u bërë studimi i thelluar 
me dëmin që do i shkaktohet biznesit në sektorin e bujqësisë në rast se këto masa hyjnë në fuqi

Paketa fiskale e propozuar 
nga Ministria e Financave, nuk 
është konsultuar me bizneset 
prodhuese dhe me sektorin e 
bujqësisë. Drejtoresha ekze-

kutive e Këshillit të Agrobi-
znesit Shqiptar, Enida Shena 
në Komisionin e Veprimtarisë 
Prodhuese, tha se pavarësisht 
se buxheti i shtetit pret një 
rritje të ardhurash nga heqja 
e rimbursimit të TVSH-së për 
bujqësinë, vendosjes së tarifës 
10% për inputet bujqësore apo 
tavani i përjashtuar nga TVSH-
ja sa i takon investimeve në 
bujqësi, këto ndryshime dëm-
tojnë bizneset.

Agrobiznesi kërkon që këto 
ndryshime të propozuara të 
mos hyjnë në fuqi pa u bërë 
studimi i thelluar me dëmin 
që do i shkaktohet biznesit në 
sektorin e bujqësisë në rast se 
këto masa hyjnë në fuqi.

“Impakti financiar pozitiv 
në buxhet që pretendohet sipas 
përllogaritjeve të hartuesve të 
Paketës fiskale parashikohet 
rreth 1 miliardë e 750 milionë 
lekë të reja. Por hartuesit P/
buxhetit dhe Paketës fiskale 
nuk kanë studiuar dhe nuk 
janë ballafaquar me sektorin 
privat, për të llogaritur edhe 
pasojat negative dhe dëmin 
qe i shkaktohet sektorit privat, 
veçanërisht sektorit prodhues 
nga reduktimi buxhetit dhe 
taksat, tatimet e tarifat shtesë 
që propozohen në Paketën 
fiskale.

Sipas parashikimeve dhe 
vlerësimit paraprak të ek-
spertëve tanë efektet negative 

në sektorin privat, por edhe në 
buxhet nga masat e propozuara 
janë pa dyshim shumë më të 
mëdha se sa shifra që para-
shikohet se mund të përfitohet 

në buxhet nga masat e propo-
zuara:

Propozimi yne është:  
Taksat,tatimet dhe tarifat 
shtesë të propozuara në Pak-
etën fiskale që shoqëron Pro-
jektbuxhetin e vitit 2022 të mos 
hynë në fuqi, pa u përfunduar 
studimi dhe pa u ballafaquar 
me sektorin privat mbi efektet 
negative, që do të reflektojnë 
masat e propozuara në të gjitha 
hallkat e zinxhirit te Ekonomisë 
së Ushqimit ne Shqipëri dhe 
për rrjedhoje edhe ne buxhetin 
e shtetit”, thotë Enida Shena, 
drejtoreshë e Agrobiznesit.

 
Kreu i shoqatës 
së prodhuesve të 
qumështit dhe 
mishit në Kuvend: 
S'kemi interes të 
blejmë në Shqipëri, 
por nga Serbia dhe 
Bosnja
Edmond Gjata Kryetar i Sho-

qatës së Prodhimit dhe Përpunim-
it të Qumështit dhe Mishit, shpre-
het se TVSH-ja është deformuar 
dhe ky është një dëm i madh.

“Deformimi i TVSH-së është 
strumbullari, duhet të marrim 
masa që të mos kemi largime nga 
zonat rurale. Nga 6% që ishte tani 
e çoni 0%, ne u kemi kërkuar të 
na jepni një shembull, më të mi-
rin për ju dhe më të keqin për ne. 
Ne nuk kemi interes të blejmë tek 

prodhuesi shqiptar, unë ta blej me 
TVSH-në 0 dhe ta shes me 20% 
të mbyt produkti i Bosnjës dhe i 
Serbisë në Shqipëri. Më thoni ju 
ta blej unë me zero lëndën e parë 

dhe ta shes me 20% TVSH nuk 
ka shanse. Lënda e parë e jona zë 
60% të kostos sonë të prodhimit. 
Duhet shtruar situata që mos të 
jetë vonë nesër. Ka rënë numri i 
fermave dhe i krerëve. Ne propo-
zojmë një grup studimi, merrni 
një shembull një shtet të huaj dhe 
e vendosim. Thuhet do jepni sub-
vencion, si do e japësh, unë nuk 
kam interes ta marr qumështin 
me letra. Ai që sjell qumështin 
nga Serbia, ai merr fitimin që atje. 
Po nuk u rregullua do të ketë një 
rënie drastike. Nuk ka 289 mijë 
krerë lope, joo është më pak se 
gjysma. Skema është problem 
kombëtar nuk është problem 
politik”, pohon Edmond Gjata, 
kryetar i Shoqatës së Prodhimit 
dhe Përpunimit të Qumështit dhe 
Mishit.

 
Eksperti fiskal 
i KASH në 
Komisionin e 
Veprimtarisë 
Prodhuese: 
TVSH-ja të 
shpërndahet në të 
gjitha hallkat, të 
bëhen ndryshime 
tërësore
Agim Binaj kontabilist dhe 

ekspert fiskal i KASH, i ftuar në 
Komisionin Parlamentar të Ve-
primtarisë Prodhuese, shprehet 
se TVSH-ja duhet të shpërnda-

het në të gjitha hallkat.
“Ajo që më ka shqetësuar 

është TVSH-ja. Ne TVSH e 
trajtojmë si një problem të 
shkëputur, por më jepni një ek-

speriencë në botë ku përjashto-
hen bizneset me xhiro deri në 
10 milionë lekë. ose më jepni 
një eksperiencë që TVSH është 
kompensim. TVSH-ja duhet të 
shpërndahet në të gjitha hallkat. 
Si mund të paguhet TVSH-ja 
në doganë kur nuk është taksë 
doganore, ajo është taksë e 
tërthorët që i merret konsuma-
torit. Hiqni dorë nga përjash-
timet se prishet cikli, nuk mund 
ta presësh TVSH-në deri në 10 

milionë lekë, sepse është tatim 
mbi qarkullimin. Mund të bësh 
përjashtime tek shërbimet, por 
jo në qarkullimin e mallrave, 
me taton mua që në doganë pa 

e shitur mallin. Ne evazionin 
fiskal e kemi 45%, të paktën 
kjo është zyrtare por ka edhe 
të dhëna për 60%, po kush do 
na e luftoj ne këtë? Do e luftojë 
fatura fiskale ose fiskalizimi që 
e kemi lënë mes rrugës? Porsa 
i përket TVSH-në nuk duhet 
të kalojë ky ligj, ose duhet të 
bëhen ndryshime tërësore ose 
mos bëni eksperimente, pasi 
nuk garanton uljen e evazionit”, 
u shpreh në Komision Agim 

Binaj kontabilist dhe ekspert 
fiskal i KASH.

“Një nga arsyet pse po vjen 
kjo paketë fiskale është edhe 
presioni i madh që vjen nga 

FMN për TVSH, dhe keni të 
drejtë që TVSH të jetë sa më 
pak e copëzuar që të kontrol-
lohet më mirë. Për fiskalizimin, 
synohet ulja e informaliteti. Jo 
pak herë ka ndodhur që faturat 
e biznesit kanë qenë fiktive, 
ajo që bën fiskalizimi është që 
një faturë nuk lëshohet nga 
një biznes nëse nuk ka lidhje 
me NIPT e biznesit tjetër”, 
shprehet kryetari i Komi-
sionit Arben Pëllumbi.

PAKETA FISKALE DISKUTOHET TE “VEPRIMTARIA 
PRODHUESE”, AGROBIZNESI: S’ËSHTË KONSULTUAR, 
DËMTON BUJQËSINË. TË BËHET STUDIM I THELLUAR!

Shoqatat e bizneseve kanë shprehur 
rezerva të forta sa i përket paketës së 
re fiskale propozuar nga Ministria e Fi-
nancave. Sipas tyre, paketa nuk është 
konsultuar me biznesin, ndërkohë që 
disa prej ndërhyrjeve rrezikojnë të 
dëmtojnë kompanitë shqiptare.

Në seancën dëgjimore të zhvilluar të 
hënën në Komisionin Parlamentar të 
Veprimtarive Prodhuese, Drejtoresha 
ekzekutive e Këshillit të Agrobiznesit 
Shqiptar Enida Shena përmendi paso-
jat negative dhe dëmin që i shkakto-
het sektorit privat, veçanërisht sekto-
rit prodhues nga reduktimi buxhetit 
dhe taksat, tatimet e tarifat shtesë që 

propozohen në Paketën fiskale.
Kreu i Shoqatës së Prodhimit dhe 

Përpunimit të Qumështit dhe Mishit, 
tha se TVSH-ja është deformuar dhe 
kjo do t’i sjellë një dëm të madh bi-
znesit shqiptar, pasi favorizon blerjen 
jashtë kufijve me çmime më të ulëta, 
veçanërisht nga Serbia e Bosnje 
Hercegovina.

Në seancën dëgjimore të së hë-
nës kanë shprehur opinionet e veta 
Këshilli i Agrobiznesit Shqiptar KASH; 
Bashkimi i Prodhuesve Shqiptarë; 
Shoqata “Industria e Përpunimit të 
Qumështit”; dhe Shoqata e Bimëve 
Mjekësore dhe Aromatike.

Në valën e shtrenjtimit të çmimeve 
dhe shërbimeve në vend, propozimet 
e fundit të qeverisë në paketën fiskale 
që prekin sektorin bujqësor do ta rën-
dojnë edhe më tej situatën.

Ky është paralajmërimi që vjen nga 
Këshilli i Agrobiznesit Shqiptar, kur 
flitet për TVSH 10% që kërkohet të 
vihet për inputet bujqësore me argu-
ment luften kundër informalitetit.



4 AGROBIZNESI 15 ditëshi i parë i muajit nëntor 2021

temA të ditës

(Vijon nga faja 2)

Rritja e çmimeve, Kote për ATSH-në: 
Vijojmë subvencionimin e bujqësisë 
për zbutjen e efekteve

Mbështetje në bujqësi, IPARD II 
disburson 166 kontrata

Agjencia e Zhvillimit Bujqë-
sor dhe Rural (AZHBR) është 
në proces të vlerësimit dhe dis-
bursimit të fondeve për aplikantët 
përfitues nga programi IPARD II.

Sipas të dhënave nga AZH-
BR, aktualisht janë disbur-
suar 166 kontrata investimi të 
fermerëve dhe biznesit, që janë 
kryer në sektorin e bujqësisë e 
agropërpunimit, të cilët përfi-

tojnë financim grant nga zba-
timi i programit IPARD II në 
Shqipëri.

Investimet në kuadër të Pro-
gramit IPARD II, kanë mundësi 
të shndërrojnë totalisht të gjithë 
infrastrukturën bujqësore në 
vend në aspektin e zhvillimit të 
agropërpunimit, diversifikimit 
të fermës dhe investimeve në 
fermë, me impakt rritjen e ka-

paciteteve prodhuese në vend, 
për sektorët e fruta-perimeve, 
blegtorisë, qumështit, mishit, 
vreshtarisë dhe të verës.

Programi IPARD II në to-
tal ka një fond prej 90 milionë 
euro. AZHBR ka çelur tri thir-
rje aplikimi për fermerët dhe 
agrobiznesin në disbursimin 
e fondeve në mbështetje të in-
vestimeve në bujqësi.

Zv.ministri i Bujqësisë dhe 
Zhvillimit Rural, Dhimo Kote 
tha për ATSH-në se, politikat 
subvencionuese dhe inves-
timet që po zbaton qeveria në 
sektorin e bujqësisë, synojnë 
të zbusin goditjen e rritjes së 
çmimeve.

“Qeveria shqiptare subven-
cionon prodhuesit e produkteve 
bujqësore, politike që do të va-
zhdojë edhe për vitet në vijim 
dhe synon të zgjerohet, me qël-
lim mbështetjen e prodhuesve 
në uljen e kostove dhe rritjen e 
rendimentit”, tha Kote.

Sipas tij, rritja e prodhimit 
bujqësor në vend, jo vetëm 
që zhvillon ekonominë dhe 

ul papunësinë, por mundëson 
uljen e çmimeve të produkteve 
kryesore në tregje, ndërsa thek-
soi se, në kushtet e ekonomisë 
së lirë predominon kërkesë 
oferta që orienton çmimet e 
tregut.

Kote theksoi se, mbështet-

ja e blegtorisë dhe skema e 
naftës janë në qendër të vë-
mendjes.

“Përmes Skemës Kom-
bëtare do të vazhdojmë sub-
vencionimin e blegtorisë dhe 
të fermerëve që prodhojnë në 
bujqësi, ndërsa Skema e naf-
tës falas për bujqësisë do të 
jetë në qendër të vëmendjes 
dhe do të vijojë paralelisht 
me mbështetjen financiare të 
Programit IPARD, që dreson 
grante për sektorin rural”, u 
shpreh Kote për ATSH-në.

Ndërsa vuri në dukje gatish-
mërinë e qeverisë në ndjekjen e 
këtij problemi dhe adresimin e 
masave përkatëse.

Korçë, 100 studentë dhe fermerë të rinj 
angazhohen për startup-et në bujqësi

Digjitalizimi i bujqësisë 
është një ndër faktorët më të 
rëndësishëm për zhvillimin e 
mëtejshëm dhe inovacionin në 
këtë sektor.

Ministria e Bujqësisë dhe 
Zhvillimit Rural në bash-
këpunim me Bashkinë e Kor-
çës, me mbështetjen e Qeverisë 
Gjermane, nisin zbatimin e një 
programi të ri, që ka për qël-
lim të bashkojë 100 studentë të 
bujqësisë, fermerë të rinj në ra-
jonin e Korçës, për të gjeneruar 
dhe zbatuar ide të reja në fush-
ën e Startup-e.

“AgriChallenge mirëpret 
dhe programuesit e rinj, apo 
freelancers, për të krijuar një 
rrjet të një komuniteti me af-
tësi të përziera siç janë aftësitë 
e shekullit 21, të cilët mund të 
përfitojnë nga projektet e ardh-
shme të mbështetura nga dona-
torët”, bën të ditur MBZHR.

Sipas MBZHR, përmes 
digjitalizimit të bujqësisë syno-

het të shkohet drejt çdo burimi 
informacioni që kemi në lidhje 
me bujqësinë, duke adresuar 

nevoja bazë që i shërbejnë 
gjithë komunitetit.

Vitet e fundit fermerët kanë 
shtuar kërkesat për informa-
cion në fushën e inovacionit 
dhe start-up pranë Qendrave të 
Transferimit të Teknologjisë 

Bujqësore. Kjo për faktin se, 
gjithnjë e më shumë po synohet 
që prodhimi bujqësor vendas të 

orientohet drejt eksporteve.
Ndaj dhe programi i ri syn-

on të nxisë startup-et në sek-
torin e bujqësisë, për rajonin 
e Korçës që spikat për poten-
ciale të larta të prodhimit dhe 
eksportit bujqësor.

Gjermani - Shqipëri, bashkëpunim 
për objektivat e zhvillimit të bujqësisë

Ministrja e Bujqësisë dhe 
Zhvillimit Rural, Frida Krifca 
zhvilloi një takim me ambasa-
dorin e Gjermanisë në Shq-
ipëri, Peter Zingraf.

Ministrja Krifca vlerësoi se 
“Gjermania, si një mbështetëse 
e aspiratave europiane, është 
bashkëpunëtore dhe aleate e 
fortë edhe në bujqësi”.

“Me ambasadorin e Gjerman-
isë në Shqipëri, Peter Zingraf, 
morëm angazhim për më tepër 
bashkëpunim dhe ndërveprim 
për objektivat e zhvillimit të bu-
jqësisë dhe fshatit”, tha ajo.

funksion të realizimit të kontratave 
do të jetë për investimet me vlerë të 
barabartë ose më të madhe se 500 
milionë lekë nga 50 milionë lekë 
që është aktualisht.

Reagimi 
i industrisë
Përfaqësuesi i kompanisë 

“Erzeni”, z. Sajmir Begaj tha 
për Monitor se heqja e TVSH-
së të rimbursueshme prej 6% 
do të godasë fort industrinë 
e cila vuan kostot e shtuara 
nga ndryshimet e skemës në 
2018 (zbatimi nisi nga 1 janari 
2019), mungesën e qumështit 
të prodhuar dhe kostot e larta 
nga çmimi i energjisë. “Ky 
është një projektligj rrënues 
që do të përkeqësojë akoma 
më shumë situatën në tërësi 
për industrinë e përpunimit të 
qumështit. Ndryshimet vijnë në 
një kohë kur në treg ka mung-
esë nga 20,000 deri 30,000 litra 
qumësht. Heqja e TVSH-së jo 
vetëm do të rrisë kostot e pro-
dhimit, por do të ndikojë edhe te 
çmimi i produkteve të bulmetit. 

Nëse këto ndryshime mirato-
hen përpunuesit e qumështit 
do të jenë të detyruar të rrisin 
çmime jo me 5 apo 10% po deri 
në 30%”, pohon z. Begaj. Më 
herët Shoqata e Përpunuesve 
të Qumështit i kishte propo-
zuar Ministrisë të Financave 
dhe Ekonomisë ndryshimin në 
skemën e TVSH-së si në blerje 
dhe në shitje në nivelet 6 ose 
9%.

Për shfuqizimin e heqjes të 
TVSH-së në blerjet e makin-
erive me vlerë nga 50 milionë 
lekë në 500 milionë lekë, z. Sa-
jmir Begaj thotë se do të rrisë 
kostot e investimeve. “Fabrikat 
janë të detyruara të investojnë 
çdo vit në blerje makinerish. 
Asnjë nuk investon makin-
eri me vlerë 500 milionë lekë. 
Heqja e TVSH-së të rimbur-
sueshme për investime në blerje 
makinerish me vlerë deri në 50 
milionë lekë do të rrisë automa-
tikisht 20% koston e kredisë për 
investimin”, pohon Begaj.

Projektligji “Për 
taksat kombëtare” 
Projektligji “Për taksat 

kombëtare” vendos taksa 
qumështin pluhur e importuar 
në vlerën 100 lekë për kg. Në 
relacionin e draftit pranohet se 
prodhimi i qumështit ka pësuar 
rënie gjatë viteve të fundit dhe 
ka rritje te produkteve të im-
portit, kryesisht të qumështit 
pluhur.

“Prodhimi i qumështit në 
vitin 2020 ka shënuar një 
rënie me 5,39 %, në krahasim 
me vitin 2019. Gjithashtu, 
rënie ka pësuar dhe sasia e 
qumështit të grumbulluar. 
Kështu, në vitin 2020, sasia 
gjithsej e qumështit të grum-
bulluar rezulton rreth 119 
mijë ton nga rreth 140 ton që 
ishte në vitin 2019, duke pë-
suar një rënie prej rreth 14,80 
%, krahasuar me vitin 2019. 
Ndërkohë, vihet re një rritje 
në produktet që importohen 
për prodhimin e produkteve 
të bulmetit, ndër të cilët mjaft 
i rëndësishëm është qumështi 
pluhur. Kështu, sasia e im-
portuar e këtij produkti për 
vitin 2020 ka qenë në masën 
mbi 1.400 ton/vit, sasi kjo 
rreth 2.5 herë më e lartë kra-

Paketa fiskale 2022 heq kompensimin 6% të TVSH-së te 
prodhuesit, vë taksë për qumështin pluhur; Përpunuesit e 
qumështit: Ndryshimet janë rrënuese, do rrisin çmimet

hasuar me atë të vitit 2016 
që ka qenë rreth 560 ton/vit. 
Qumështi pluhur përdoret në 
agroindustri (shpesh përzihet 
me qumësht të freskët) për të 
prodhuar produkte bulmeti, 
pjesërisht për të përballuar 
kostot e qumështit të freskët 
dhe pjesërisht për të mbuluar 
mungesat/hendekun ndërm-
jet sezonalitetit të kërkesës 
nga njëra anë dhe të ofertës 
së qumështit të freskët (të 
papërpunuar) në anën tjetër”, 
thuhet në relacionin e draftit.

Efektet financiare 
Nga vendosja e taksës për 

qumështin pluhur të impor-
tit Ministria e Financave dhe 
Ekonomisë pritet të rrisë arkë-
timet 100 milionë lekë/vit. 
Nga heqja e TVSH-së të rim-
bursueshme në blerje efekti 
te të ardhurat parashikohen 
të jenë 750 milionë lekë/vit 
më shumë dhe përjashtimin 
nga TVSH-ja për importimin 
e makinerive prodhuese me 
kontrata investuese deri në 
500 milionë lëkë, 200 milionë 
lekë/vit.

Brenda 2022-shit krijohet 
regjistri i fermave

Ministrja e Bujqësisë dhe 
Zhvillimit rural, Frida Krifca 
deklaroi se brenda vitit 2022 
do të përfundojë i gjithë pro-
cesi i regjistrimit të fermave në 
të gjithë vendin.

Gjatë diskutimit në Komi-
sionin Parlamentar të Ekono-
misë dhe Financave të pro-
jektbuxhetit për vitin 2022, 
ministrja theksoi ky është një 

detyrim ndaj Komisionit Ev-
ropian dhe detyrim në poli-
tikëbërje, në mënyrë që Minis-
tria të dijë kujt t’i adresohet kur 
ndërton politikat.

“Kam nxjerr një urdhër më 
11 tetor për të inventarizuar. 
Kemi miratuar një metodologji, 

për të ndërtuar infrastrukturën 
për regjistrin e fermës. Pjesën 
tjetër e kemi buxhetuar me 
buxhetin e vitit 2022. Me 
shumë entuziazëm ju them 
se regjistri i fermës do jetë 
kapitull i mbyllur brenda 
vitit 2022. E kemi detyrim 
ndaj Komisionit Evropian 
për akreditimin e programit 
IPARD 3 që e kemi detyrim 

në fillim të vitit që vjen. Jo 
vetëm për këtë. E kemi de-
tyrim edhe në politikëbërje 
dhe qasjes që duam ne si 
Ministri, në mënyrë që të 
dimë kujt t’i adresohemi kur 
ndërtojmë politikat tona. Ka 
filluar puna”, tha Krifca.

AKuAKulturë

Investime në akuakulturë, lehtësohen 
procedurat e prokurimit

Me propozim të Ministrisë 
së Bujqësisë dhe Zhvillimit 
Rural, qeveria miratoi sot dy 
ndryshime të rëndësishme, në 
VKM ekzistuese, që kanë të 
bëjnë me sektorin e akuakul-
turës dhe sigurisë ushqimore.

Ministrja e Bujqësisë dhe 
Zhvillimit Rural, Frida Krifca 
tha se “ndryshimi i parë ka të 

bëjë me vendimin për stan-
dardizimin e prokurimeve për 
akuakulturën dhe peshkimin”, 
e cila na sjell një proces shumë 
më të standardizuar, por edhe 
të thjeshtuar, për të krijuar 
gjithë hapësirën e mundshme 
administrative, me qëllim që 
të shkojmë me peshkimin dhe 
akuakulturën në atë vizion që 
kemi, për të pasur një ndikim 
real në ekonominë e vendit, 
nëpërmjet eksportit”.

Krifca theksoi se, “ne e 

kemi gjetur akuakulturën me 
1500 tonë prodhim dhe ek-
sporte dhe e kemi çuar deri në 
9000 tonë sot, dhe kemi objek-
tiv ta dyfishojmë këtë shifër 
dhe të njëjtën gjë duam të 
bëjmë edhe me peshkimin, ku i 
kemi çuar eksportet në 14 mijë 
tonë dhe do ta dyfishojmë edhe 
këtë tregues”.

“Duke mbështetur sektorin 
e peshkimit dhe akuakulturën, 
jemi duke identifikuar të gjithë 
nevojat që ka ky sektor, duke 
synuar të përmirësojmë edhe 
flotën e peshkimit dhe investu-
ar në të gjithë kapacitet e këtij 
sektori”, tha ministrja.

Duke u ndalur tek vendimi 
i dytë që miratoi sot qeveria, 
Krifca tha se “ajo ka të bëjë në 
thelb me sigurinë ushqimore, 
që ka sensibilitet të madh për 
prodhuesit dhe konsumatorin”.

“VKM ka të bëjë me 
çregjistrimin e Produkteve të 
Mbrojtjes Bimore dhe afateve 
përkatëse, çka do të thotë që 
nëse kemi patur një produkt 
që alertohej dhe duhej të 
hiqej nga tregu, aktualisht 
duhej të respektojë afatin 
e skadencës së produktit. 
Ndërsa tani kemi mundësinë 
që të reagojmë shumë më 
shpejt dhe maksimumi me 
një afat 6-mujor, në momen-
tin që për to sinjalizohen 
në sisteme dhe të mund të 
kryejmë kontrollet e duhura 
dhe të asgjësojmë stokun e 
mundshëm në të gjitha pikat 
ku këto shiten”, deklaroi ajo.

Gjithashtu vuri në dukje 
Krifca, “do të lehtësojmë dhe 
shtojmë sigurinë ushqimore, 
duke e bërë më transparente 
ndaj publikut të gjithë proce-
durën e aplikimit të kompanive 
që prodhojnë apo importoj-
në Produkte të Mbrojtjes së 
Bimëve. Nëpërmjet portalit e-
Albania, online të gjithë kanë 
mundësi, fermerët dhe sipër-
marrjet të njihen me listën e 
Produkteve të Mbrojtjes së 
Bimëve të aprovuar nga MB-
ZHR”.

“Ndërkohë kemi krijuar 
komisionin e monitorimit për 
këtë proces, që ka të drejtë 
të kërkojë dhe kontrollojë në 
detaje, listën e Produkteve 
të Mbrojtjes së Bimëve”, tha 
Krifca.

- Kooperativistja që u bë biznesmene - 
Historia e eksportueses së madhe që e nisi 
biznesin duke shitur domate në rrugë

Historia e Nedrete Arapi 
do të na tregojë që nuk është 
kurrë vonë për të ndryshuar 
fatin e jetës. Nedrete nuk ka 
shkuar në shkollë të lartë, nuk 
është rritur në qytet.

Jeta e fshatit I mësoi bu-
jqësinë. Toka e ka bërë atë 
eksportuesen më të fuqishme 
në Shqipëri. Në vitin 1990, 
Antoneta ishte 38 , në ato vite 
të rinjtë emigronin, ndërsa 
Nedretja vendosi të ngreje 
serat e para të domates në 
Lushnje.

Pa makinë, pa ndihmën e 
askujt doli të shesë domate në 
rrugë, kërkesat e mëdha për 
perime e shtynë Nedreten të 
shtojë sipërfaqen e të mbjel-
lave, i gjithë prodhimi shitej 
brenda natës në tregun agro 
ushqimor të Lushnjes. Ndërsa 
sot për Sadeten punojnë 3000 
fermerë. Prodhimet bujqësore 
shqiptare, i shet në tregjet eu-
ropiane.

Nedrete Arapi , EKSPOR-
TUESE: ” Unë thjesht kam 
qenë një koperativiste. Mbasi 
ktheu sistemi në vitet 1990 
si të gjithë shqiptarët dikush 
rendi pas emigrimit e di-
kush pas tregtisë, ndërsa unë 

ika pas bujqësisë. Si fillim 
ngrita 5 dynym sera me para 
borxh. Ato vite kur nuk kishte 
shumë sera Shqipëria produk-
tet tonë kërkoheshin, si fillim 
u mbush tregu vendas nga 

prodhimi madh produktet fil-
luan të hidheshin mua aty më 
lindi idea për tregti. Fillova të 
shisja në rrugë me kilogra më 
pas u futa në tregun e Lush-
njes. Aty rastësisht takova dy 
eksportues nga Kosova dhe 
Mali i Zi, ramë në ujdi dhë 
filluam eksportin. Si fillim me 
një kamion më pas me dy dhe 
duke njohur prodhuesin dhe 

tregtarin unë eca disa hapa 
përpera të tjerëve. ”

Sot nga pika e grumbul-
limit e Nedretes dhjetra ka-
mione me perime nisen drejt 
Europës. Pas kësaj histori 

suksesi, mbrapa qendron dhe 
sakrifica dhe netë tëtëra pa 
gjumë.

ANTONETA, EKSPOR-
TUESE: “Nga 1998-2007 
kanë qenë vitet e mia më të 
lodhshme unë flija vetëm 
dy orë gjumë në makinë. Në 
darke shisja në tregun e Lush-
njës ndërsa ditë shkoja punoja 
serat. “

Finiq, edukimi mjedisor në shkolla, 
“thembra e Akilit” për çështjet e ndotjes nga plastika

Edukimi mjedisor në shkolla për çështjet e ndotjes nga plastika. Ky ishte fokusi i tryezës mediatike organizuar 
së fundi në Finiq, nga qendra Agjencia AJMMI dhe program GIZ (Bashkëpunimi Ekonomik nderkombetar) në 

kuadër të Projektit “Menaxhimi i Integruar i Mbetjeve & Parandalimi i Mbetjeve Detare në Ballkanin 
Perendimor”, zbatuar në Bashkinë Finiq 

- Edukimi mjedisor në 
shkolla për çështjet e ndotjes 
nga plastika. Ky ishte fokusi 
i tryezës mediatike organi-
zuar së fundi në Finiq, nga 
qendra Agjencia AJMMI dhe 
programi GIZ (Bashkëpunimi 
Ekonomik nderkombetar) në 
kuadër të Projektit “Menax-
himi i Integruar i Mbetjeve 
& Parandalimi i Mbetjeve 
Detare në Ballkanin Perën-
dimor”, zbatuar në Bashkinë 
Finiq.

Ishin të pranishëm kreu i 
Bashkisë Finiq, Kristo Kiço 
dhe zyrtare të tjerë vendorë, 
përfaqësues të GIZ Gjerman, 
nga Qendra Agjencia AJMMI, 
përfaqësues të shkollave, etj.

Kryebashkiaku Kristo 
Kiço u shpreh: “Jemi në një 
fazë tjetër të bashkëpunimit 
me GIZ. Përfitimi nuk lidhet 
vetëm më një makinë teknol-
gjike për grumbullimin e 

mbeturinave urbane dhe 100 
konteinerë për menaxhim më 
të mirë të mbetjeve, por duke 
përfituar edhe metodologjinë 
për një mjedis sa më të pastër 
në kuadër edhe të me strat-
egjinë për t’i dhënë një drejtim 
turistik kësaj zone.”

Kjo fazë përkon pas takim-
it me Kryeminstrin, duke u 
dhënë një drejtim   tjetër gjithë 
problematikave të pastrimit. 
Për Qarkun Vlorë muaji nën-
tor do të jetë një muaj i për-

cakimit të zonave të nxehta 
dhe i zgjerimit me zonat që ne 
pastrojmë, megjithë territorin 
mjaft të gjerë me 58 fshatra, 
terrenin malor të bashkisë në 
disa zona etj,..-tha Kiço.

“Duke përmendur rolin e 
shkollave në edukimin mje-
disor, kreu i, Bashkisë Finiq 
i ka konsideruar “Thembrën 
e Akilit”, shkollat ku fëmi-
jët marrin edukimin mjedisor 
dhe të punojmë për ndarjen e 
mbetjeve që në burim”, vuri 

në dukje Kiço.
Gavrosh Zela, koordinatori 

shqiptar i projektit GIZ, për-
mendi se projekti që nisi në 
prill  2018. Si projekt rajonal 
që përfshin Shqipërinë, Malin 
e Zi dhe Bosnjë Hercegovinën, 
vazhdon deri në mars 2022. 

“Bashkia Finiq, vuri ne 
dukje Zela, është një bashki 
shumë aktive partnere”. Ai 
nënvizoi faktin e rritjes së 
sipërfaqeve të shërbimit të 
pastrimit me 30 për qind.

“Duke u fokusuar te eduki-
mi mjedisor në shkolla, kemi 
mundësi të parandalojmë 
ndotjen, po edhe si t’i edu-
kojë fëmijët në shkolla për të 
zvogëluar sasinë e artikujve 
plastikë në përdorim me alter-
nativa të tjera” -tha Zela. 

Për këshilltaren pranë Pro-
jektit, GIZ Yllka Sela: “Jemi 
përpjekur që t’i mëshojmë 
fokusimit te pjesa e edu-
kimit me nxënësit e shkol-
lave dhe këtë e kemi bërë si 

me mbështetjen  e AJMMI-t 
në Sarandë ashtu edhe të Mi-
lieukontakt në bashkinë e Le-
zhës.”

Përfaqësues të Qendrës 
AJMMI sollën shembuj mbi 
ecurinë e aktivteteve më 
shkollat për edukimin mje-
disor, duke veçuar aksionet 
e pastrimit në terren të ba-
senit të lumit Bistrica, në 
konkurset me artikuj ricik-
lues të mbetjeve plastike, me 
konkurset artistike, këndet 
mjedisore nëpër shkollat e 
Bashksië Finiq si dhe në kri-
jimin e skuandrave të vulln-
etarëve mjedisorë. 

Bashikia e Finiqit eshte e 
dyta bashki ne Shqiperi, kra-
has  asaj të Lezhës që është 
përzgjedhur 3 vite më parë 
nga Projekti GIZ për imple-
mentimin e projektit “Menax-
himi i Integruar i Mbetjeve & 
pakësimi i plastikës”.

OPED - DITA BOTËRORE E USHQIMIT 2021
Një moment i ri për transformimin e sistemeve 

agro-ushqimore dhe dhënies fund urisë
Nga QU Dongyu, Drejtor i Përgjithshëm i Organizatës së Kombeve të Bashkuara për Ushqimin dhe Bujqësinë

Këtë vit Dita Botërore e 
Ushqimit na gjen në një mo-
ment kritik. Pandemia COVID-
19 mbetet një sfidë globale, 
duke shkaktuar humbje jete 
dhe vështirësi të panumërta. 
Ndikimet e krizës klimatike 
janë rreth nesh. Të korrat janë 
gjendur në flakë. Shtëpitë janë 
përmbytur. Jetët dhe jetesa jonë 
përballet me trazira për shkak të 
konflikteve dhe krizave human-
itare. Sfidat globale të sigurisë 
ushqimore nuk kanë qenë kaq 
të rënda për vite me radhë.

Megjithatë, mes gjithë 
kësaj, ekziston një moment 
dhe energji inkurajuese, ndër-
sa përpiqemi të rishikojmë 
mënyrat në të cilat prodhohet, 
ruhet, shpërndahet dhe kon-
sumohet ushqimi ynë. Kemi 
filluar të përballemi me prob-
lematikat dhe t’i bëjmë struk-
turat më të përshtatshme për të 
arritur qëllimin.

Samiti i Kombeve të Bash-
kuara për Sistemet Ushqi-
more, thirrur muajin e kaluar 
nga Sekretari i Përgjithshëm 
i OKB-së, Antonio Guterres, 
përcaktoi skicat e përgjith-
shme se si bota duhet të ecë 
përpara drejt transformimit të 
sistemeve agro-ushqimore.

Përfundimi i mbledhjes 
ishte: “Nga Nju Jorku përsëri 
në Romë”, atje ku ndodhet 
selia qendrore e Organizatës 
për Ushqimin dhe Bujqësinë 
(FAO) dhe agjencitë simotra të 
ushqimit të OKB-së.

Ne në FAO tashmë jemi 
mobilizuar dhe kemi filluar me 
detyra praktike në drejtim të 
zbatimit dhe nxitjes së trans-
formimit. 

QU Dongyu, Drejtor i Përgjithshëm i Organizatës së Kombeve 
të Bashkuara për Ushqimin dhe Bujqësinë

Një Forum Risi Botëror i 
Ushqimit u mblodh me sukses 

në Romë në fillim të këtij 
muaji, i mundësuar nga rinia 
globale dhe përfaqësuesit e të 
rinjve të FAO-s dhe agjencive 
tona simotra, me fokus qasjen 
e brezave të rinj. Ata janë më 
shumë në rrezik, sepse do të 
jetojnë me pasojat e drejtpër-
drejta të krizës klimatike dhe 
mosfunksionimin e sistemeve 
agro-ushqimore. Në të njëjtën 
kohë, 1.8 miliardë të rinj në 
botë sot midis moshës 10 dhe 
24 vjeç, nga të cilët gati 90 
përqind që jetojnë në vendet në 

zhvillim, ofrojnë një potencial 
të pakufizuar. 

Ne tashmë kemi filluar ta 
sensibilizojmë të gjithë me 
ndërgjegjësim, zgjidhjet ho-
listike dhe veprimet konkrete 
të drejtuara nga të rinjtë dhe 
që kërkojnë ndryshim. Sigur-
isht të rinjtë nuk janë të vetmit 
që duhet të shqetësohen për 
sistemet tona agro-ushqimore, 
të cilat nuk janë të përshtat-
shme, dhe se si t’i bëjnë ato më 
efikase, gjithëpërfshirëse, elas-
tike dhe të qëndrueshme.

Edhe para se COVID-19 të 
ishte në qendër të vëmendjes 

sonë për cënueshmërinë e 
sistemeve agro-ushqimore në 
botë, qindra miliona njerëz në 
mbarë botën janë prekur nga 
uria dhe ky numër është rritur 
vitin e fundit deri në 811 mil-
ion. Pavarësisht se bota prod-
hon ushqim të mjaftueshëm 
për të gjithë ne, kjo është e 
paimagjinueshme dhe e pa-
pranueshme.

Në të njëjtën kohë, 14 përq-
ind e ushqimit që prodhojmë 
humbet dhe 17 përqind tretet. 
Kombinuar kjo me shkaqe të 
tjera, si dëmtuesit dhe sëmund-
jet, fatkeqësitë natyrore, hum-
bjen e biodiversitetit dhe 
shkatërrimin e habitatit dhe 
konfliktet, ju mund të shihni 
magnitudën e sfidës me të cilën 
përballemi për përmbushjen e 
nevojave në rritje të ushqimit 
në botë, duke zvogëluar një-
kohësisht ndikimet e ndryshi-
meve klimatike tek sistemet 
tona agro-ushqimore.

FAO, si agjencia kryesore 
që punon në ushqim dhe bujqë-
si, ka zhvilluar një sërë meto-
dash, për të cilën ne jemi të sig-
urt se mund të na mundësojnë 
të ketë një ndikim më shumë 
nga këto probleme komplekse 
dhe sistematike.

Ne kemi kuptuar qartë se ku 

po shkojmë, kemi përshtatur 
objektivat: Prodhim më i Mirë, 
Ushqim më i Mirë, Mjedis më 
i Mirë dhe Jetë më e Mirë. Dhe 
puna jonë mbështetet nga një 
Kornizë e re Strategjike 2022-
2031 për dhjetë vitet e ardh-
shme që përcakton veprimet 
dhe kontributet konkrete të 
nevojshme për t’i bërë Katër 
Më të Mirat realitet, duke mos 
lënë askënd pas.

FAO vlerëson se rreth 40 
deri në 50 miliardë dollarë in-
vestime vjetore në ndërhyrjet e 
synuara janë të nevojshme për 
t’i dhënë fund urisë deri në vi-
tin 2030. Ka shumë projekte me 
kosto të ulët, me ndikim të lartë 
që mund të ndihmojnë qindra 
miliona njerëz të plotësojnë më 
mirë nevojat e tyre ushqimore.

Për shembull, ndërhyrjet e 
synuara mbi Kërkimin dhe Zh-
villimin për ta bërë bujqësinë 
më të avancuar në teknologji, 
inovacioni në bujqësinë dix-
hitale dhe për të përmirësuar 
nivelin e edukimit në mesin e 
grave, gjë që mund të çojë në 
uljen e urisë. Por ka edhe el-
ementë të tjerë thelbësorë si 
të dhëna më të mira, qeverisje 
dhe institucione më të mira.

Për më tepër, qasja jonë mund 
të jetë efektive vetëm nëse është 

e rrënjosur në punën me qever-
itë dhe partnerët kryesorë, pasi 
ato krijojnë strategjitë e tyre 
kombëtare drejt transformimit 
në përputhje me kushtet dhe 
nevojat e tyre specifike.

Ne gjithashtu duhet të kup-
tojmë se shkencëtarët dhe bu-
rokratët, madje edhe prodhues-
it dhe shpërndarësit e ushqimit 
nuk do të jenë kurrë në gjendje 
të sjellin vetë të gjitha këto 
ndryshime të nevojshme.

Transformimi mund dhe 
duhet të fillojë me veprime 
pragmatike dhe konkrete nga 
konsumatorët e zakonshëm dhe 
zgjedhjet që bëjmë. Vendimet 
që marrim çdo ditë për ushqimet 
që konsumojmë, ku i blejmë, si 
paketohen, sa ushqim hedhim, 
të gjitha këto kanë ndikim në 
sistemet tona agro-ushqimore 
dhe të ardhmen e këtij planeti.

Të gjithë ne kemi potencialin 
për të qenë heronj të ushqimit. 
Veprimet tona janë e ardhmja 
jonë. Procesi i transformimit të 
sistemeve tona agro-ushqimore 
dhe ndikimi që ato kanë në 
luftën ndaj urisë globale, cilë-
sia e ushqyerjes, dietat e shën-
detshme, miqësor me mjedisin, 
dhe menaxhimin e mbetjeve, 
kjo fillon me ju dhe mua.

Por nuk mbaron me ty dhe 
mua. Fjala e urtë thotë: “Ne 
jemi çfarë konsumojmë”. 
Është gjithashtu e vërtetë se 
mënyra se si zhvillohen fëmijët 
dhe nipërit tanë do të ndikohet 
gjithashtu nga ajo se si ne ush-
qehemi. Shpresa është në duart 
e tyre për të vazhduar. Le të 
mësojmë së bashku, të punojmë 
së bashku dhe të kontribuojmë 
së bashku.

Dita Botërore e Ushqimit 
festohet çdo vit më 16 tetor, 
për të përkujtuar themelimin 
e Organizatës së Kombeve të 
Bashkuara për Ushqimin dhe 
Bujqësinë (FAO). Tema e 
Ditës Botërore të Ushqimit të 
këtij viti, është përshpejtimi 
i transformimit të sistemeve 
agro-ushqimore për t’i bërë ato 
më efikase, gjithëpërfshirëse, 
elastike dhe të qëndrueshme 
për prodhim më të mirë, ush-
qimi më të mirë, një mjedis më 
të mirë dhe një jetë më e mirë, 
duke mos lënë askënd pas.

Dita Botërore e Ushqimit 
nuk ka qenë më kritike se 
sot, ku më shumë se 3 mil-
iardë njerëz, gati 40 përqind 
e popullsisë së botës, nuk 
mund të përballojnë një dietë 
të shëndetshme. Ka nevojë 
emergjente për të ndryshuar 
mënyrën se si prodhojmë dhe 
konsumojmë ushqimin dhe për 
të ndërtuar sisteme ushqimore 
më elastike, gjithëpërfshirëse 
dhe të fuqishme që krijojnë një 
ndryshim në jetë tonë.

Ne kemi parë se si ndikimet 
e goditjeve klimatike, konf-
liktet dhe pandemia COVID-
19 ka shkatērruar miliona 
jetë dhe jetesën e tyre, ndërsa 
emergjencat humanitare në 
55 vende përfshirë Afganista-
nin, Etiopinë, Haitin, Sudanin 
e Jugut dhe të tjera pika të 
nxehta kanë shkaktuar trazira 
dhe përkeqësuar sigurinë ush-
qimore globale.

Dita Botërore e Ushqimit 
vjen si një thirrje për veprim. 

Dita Botërore e Ushqimit, FAO apelon 
për transformimin e sistemeve agro-ushqimore

Të Premten më 15 Tetor, në 
celebrimin e Ditës Botërore 
të Ushqimit 2021, Drejtori 
i Përgjithshëm i FAO, QU 
Dongyu, së bashku me krerët 
e Agjencive të tjera të OKB-së 
me bazë në Romë, David M. 
Beasley, Drejtor Ekzekutiv i 
Programi Botëror të Ushqimit 
(WFP) dhe Gilbert F. Houng-
bo, President, Fondi Ndërkom-

bëtar për Zhvillimin Bujqësor 
(IFAD), nisën zyrtarisht fes-
timet e këtij viti me një ngjarje 
hibride tëmbajtur në Romë.

Drejtori i Përgjithshëm i 
FAO, QU Dongyu gjatë fjalës 
së tij theksoi se: “Dita Botërore 
e Ushqimit e këtij viti na gjen 
në një moment kritik. Pan-
demia e COVID-19 mbetet 
një sfidë globale, duke shkak-

tuar humbje dhe vështirësi të 
panumërta. Ndikimet e krizës 
klimatike janë rreth nesh. Jeta të 
panumërta janë hedhur në trazi-
ra. Mendimet tona janë bashkë 
me njerëzit në Afganistan, Haiti 
dhe shumë emergjenca të tjera 
humanitare”.

Ai shtoi se sfidat globale të 
sigurisë ushqimore nuk kanë 
qenë kaq të rënda për vite me 

radhë. “Megjithatë, vitin e ka-
luar ne kemi qenë dëshmitarë 
të elasticitetit dhe fuqisë bren-
da të gjithëve ne. Korniza jonë 
e re Strategjike 2022-2031, e 
miratuar nga 194 Anëtarët e 
FAO-s, mbështet Axhendën 
2030 përmes transformimit në 
sisteme agro-ushqimore më 
efikase, gjithëpërfshirëse, elas-
tike dhe të qëndrueshme, për 

Prodhim më të Mirë, Ushqim 
më të Mirë, Mjedis më të Mirë 
dhe Jetë më të Mirë”, u shpreh 
QU Dongyu.

Ceremonia përmbajti me-
sazhe speciale nga Papa Fran-
çesku, Sekretari i Përgjithshëm 
i OKB-së António Guterres 
dhe Presidenti Italian Sergio 
Mattarella. Aktivitete të ndry-
shme do të mbahen në 150 
vende anembanë botës për të 
shënuar Ditën Botërore të Ush-
qimit, duke e bërë atë një nga 
ditët më të festuara ndërkom-
bëtare të vitit që do të shfaqen 
në Expo Dubai, si aktivitete 
dhe ngjarje që kërkojnë soli-
daritet global në rimendimin 
dhe riformimin e sistemeve 
tona ushqimore.

Tema e Ditës Botërore të 
Ushqimit të këtij viti, “Ve-
primet tona janë e ardhmja 
jonë”, u bën thirrje të gjithëve 
të jenë një hero ushqimi që 
kontribuon në transformimin e 
sistemeve agro-ushqimore për 
Prodhim më të Mirë, Ushqim 
më të Mirë, Mjedis më të Mirë 
dhe Jetë më të Mirë, duke lënë 
askënd prapa. Për të dytin vit 
radhazi, celebrohen heronjtë e 
ushqimit, përmes një fushate 
në shumë platforma që i njeh 
me fermerët, prodhuesit dhe të 
tjerët, ata që sigurojnë ushqim 
komuniteteve, duke ndihmuar 
në rritjen, ushqimin dhe mba-
jtjen e botës sonë.

Dita Botërore e Ushqimit 
festohet çdo vit më 16 tetor, 
për të përkujtuar themelimin e 
FAO në atë ditë në 1945.

risi AlbAniA

Projekti Zviceran për punësimin e të rinjve, RisiAlbania adreson papunësinë 
e të rinjve në Shqipëri që nga viti 2013

(Vijon në faqen 10)

Ekonomia e qëndrueshme arrihet me 
prodhim-eksport, jo me konsum-import

Sot po diskutohet për rritjen 
e normës së inflacionit, për 
rritjen e çmimit të bukës, të 
qirave, të transportit etj, etj. 
Shumë mirë bëhet, sidomos 
me rritjen e çmimit të bukës, 
që është ushqimi bazë për 
shumicën e shqiptarëve. Ar-
syet që jepen për këtë rritje të 
ndjeshme shpjegohen me fak-
torë egzogjen, shpjegohen me 
rritjen e çmimeve në bursa, pra 
nuk shikohet dhe analizohet 

situata në vend, por burimi i 
rritjes së tyre shihet jashtë Shq-
ipërisë. Kjo nuk ndodh vetëm 
për bukën, por edhe për gjithë 
ushqimet e tjera. Kjo ndodh 
edhe për vajin, për sheqerin, 
për orizin, kafenë, kakaon etj, 
sepse Shqipëria është një vend 

që importon shumë dhe ek-
sporton shumë pak. Është një 
vend që qeveritë kanë synuar 
ta kthejnë në një ekonomi shër-
bimi dhe jo prodhimi, ta kthe-
jnë në një vend me prioritet 
turizmin, pa e ditur konceptin e 
tij, duke e konceptuar si tregti 

me pakicë, si hotele e motele 
në bregdet dhe hane e bujtina 
në ca fshatra të largëta. E kanë 
konceptuar si rritje të bujqësisë 
nën këndvështrimin e tyre, as-
pak kompetent, por thjesht am-
ator dhe fluturak. Nëse qeveria 
e PD-së premtoi dhe u zotua 
se do mbillte nja 5 milionë 
rrënjë ullinj, arrorë e farorë, PS 
premtoi jo vonë, por para nja 
një jave se do synojë të shtojë 
blegtorinë e imët me 2 milionë 
krerë. PD dështoi me turp në 
këtë premtim dhe askush nuk 
mbajti përgjegjësi! Pasojat 
ranë mbi popullin. Edhe PS 
do dështojë, se nuk mund të 
shtohen 2 milion të imta edhe 
teorikisht dhe jo më praktikisht 
se të imtat janë qenie të gjalla, 
me cikël biologjik dhe nuk janë 

tulla e tjegulla, të shtypim sus-
tën dhe t’i shtojmë. Aq më keq 
në një ekonomi bujqësore siç 
është Shqipëria, ku ka mbi një 

milion parcela toke, ku Ligji 
7501 i bëri gjëmën ekonomisë 

shqiptare. Kështu, shkurt fare, 
kjo situatë ekonomike me pa-
soja papunësinë, inflacionin, 
emigracionin, shpopullimin 

e fshatrave dhe përqendrimin 
në zona të zhvilluara shpjego-

het kryesisht prej faktorëve 
të brendshëm dhe jo prej fak-
torëve të jashtëm, shpjegohet 
prej politikave ekonomike të 
gabuara të qeverive shqiptare, 
prej qëndrimit të tyre ndaj ko-
rrupsionit, ndaj nepotizmit, 
ndaj tregut, ndaj konkurencës 
dhe ndaj popullit. Vetëm një 
ekonomi e bazuar në prodhim-
eksport i mban treguesit mak-
roekonomik të qëndrueshëm 
dhe jo një ekonomi shërbimi 
dhe importi. Ekonomitë me 
bazë shërbimin dhe impor-
tin janë absolutisht të paqën-
drueshme, sepse ato reagojnë 
negativisht ndaj çdo veprimi 
në ambientin ekonomik e poli-
tik të jashtëm, ato reagojnë 
negativisht ndaj çdo fenom-
eni objektiv që ndikon mbi 
ekonominë, ato reagojnë ndaj 
konflikteve midis vendeve, 
ndaj pandemive dhe sëmund-
jeve të ndryshme, ndaj fenom-
eneve natyrore etj. Mungesën 
e qëndrueshmërisë së tyre e 
kanë provuar vendet që e kanë 
një ekonomi të tillë si Greqia, 
Spanja etj., e provoi vetë eko-
nomia shqiptare në periudhën 
e Covid-19. Më poshtë do 

Analizë nga Prof. Dr. Alqi Naqellari: Qeveritarët dhe institucionet nuk duhet ta shikojnë 
rritjen e çmimeve në funksion të pagës se sa të ndryshimit të kostos. Kur u rrit çmimi i ujit, 
“hë mo, u tha, se nuk zë ndonji peshë të madhe në page”. E njëjta gjë edhe me energjinë, 

me transportin, me ushqimet dhe tani edhe me bukën.

Papunësia e të rinjve, një 
prioritet i vazhdueshëm për 
Shqipërinë ka qenë objektivi 
kryesor i RisiAlbania, një pro-
jekt i Agjencisë Zvicerane për 
Zhvillim dhe Bashkëpunim 
SDC. Për të prezantuar rezul-
tatet, impaktin dhe për të dis-
kutuar sfidat e përbashkëta në 
të ardhmen, projekti mblodhi 
ditën e enjte, në një event me 
praninë e shkëlqesisë së tij Z. 
Adrian Maître, Ambasador i 
Zvicrës në Shqipëri, znj. Mire-
la Kumbaro Furxhi, Ministër 
i Turizmit dhe Mjedisit, Z. 
Arlind Gjokuta, Sekretar i 
Përgjithshëm, Ministria e Fi-
nancave dhe Ekonomisë si dhe 
z. Jens Engeli, Drejtor Rajonal, 
Helvetas për Europën Juglin-
dore, më shumë se 100 përfaqë-

sues të institucioneve publike 
dhe private në Shqipëri. 

“Teksa Shqipëria përgatitet 
për tregun evropian, vendosja 
e standardeve është moment 
kyç. Standardet ndërkombëtare 
jane kyçe për turizmin, përf-
shirë ruajtjen e mjedisit. Stan-
dardet janë thelbësore për të 
mbajtur vizitorët. Mungesa e 
punonjësve të kualifikuar është 
sfidë. Nëse ka një element që 
garanton sukses është koordin-
imi i mirë mes faktorit publik 
dhe sektorit privat”- tha Adrian 

Maître Ambasador i Zvicrës në 
Shqipëri.

Znj. Mirela Kumbaro, 
Ministër i Turizmit dhe Mje-
disit vlerësoi pozitivisht mod-
elet si Visit-Gjirokastra dhe 
theksoi se turizmi është një 
mënyrë e mirë për të rritur pu-
nësimin, ndërsa njoftoi zgjer-
imin nga 18 në 23% të zonave 
të mbrojtura, përfshirë edhe 
Luginën e Vjosës.

Paneli i dytë u fokusua në 
eksperiencat e partnerëve të 
Risisë, si dhe të rinjve. Përgjatë 

Punësimi i të rinjve - Turizmi dhe Agrobiznesi sektor potencial  

   Adrian Maître, 
Ambasador i Zvicrës në Shqipëri:

Teksa Shqipëria përgatitet për tregun evro-
pian, vendosja e standardeve është moment 

kyç. Standardet ndërkombëtare janë kyçe për 
turizmin, përfshirë ruajtjen e mjedisit. Standardet 
janë thelbësore për të mbajtur vizitorët. Mungesa 
e punonjësve të kualifikuar është sfidë. Nëse ka 

një element që garanton sukses është koordinimi 
i mirë mes faktorit publik dhe sektorit privat.

“
këtyre 8 viteve, RisiAlbania 
ka punuar me pothuajse 80 in-
stitucione publike dhe private 
në Shqipëri për të prezantuar 
mënyra inovatore dhe të qën-
drueshme të bërjes së biznesit, 
si e vetmja mënyrë për të kri-
juar vende të reja dhe të qën-
drueshme pune për të rinjtë. 

RisiAlbania punon për të 
krijuar më shumë mundësi 
punësimi dhe mundësi sa më 
të mira duke u fokusuar në 3 
drejtime kryesore: zhvillimi 
i sektorit privat në Shqipëri, 
prezantimi dhe përmirësimi i 
shërbimeve të orientimit në 
karrierë dhe ndërmjetësimit, 
si dhe zhvillimin e aftësive 
në përputhje me tregun, për 
të përmbushur kërkesat e 
bizneseve.

Adresa: Rruga e Kavajës, Qendra Kondor (ish parku i autobuzave, poshtë “21 Dhjetorit”), Tiranë
Tel: 0035542239968; Fax/Tel: 0035542220027; e-mail: info@tasegroup.al; 
Website: www.tasegroup.al; Celular: 0684855580 (Kushineta, Premistopa dhe rripa)
Celular: 0672035581 (Pjesë këmbimi për traktorë)

www.kashalbania.org

opinion

(Vijon nga faqja 7) Ekonomia e qëndrueshme arrihet me 
prodhim-eksport, jo me konsum-import

shikojmë se çfarë është infla-
cioni, nga se shkaktohet dhe si 
zbuten efektet e tij negative.

Çfarë është 
inflacioni, nga se 
shkaktohet dhe 
si zbutet?
Me inflacion kuptojmë 

një rënie të fuqisë blerëse të 
parasë, domethënë nëse me 
100 lekë dje blija një bukë, 
sot më duhen 120 lekë. Infla-
cioni llogaritet mbi 12 grupe 
mallrash ose mbi 331 lloje të 
mirash dhe shërbimesh. Pra 
nuk merren të gjitha mallrat 
dhe shërbimet që prodhohen 
në Shqipëri, por një pjesë e 
tyre pavarësisht se janë pro-
dhime vendi apo të importit. 
Nëse marrim vetëm prodhimet 
e vendit kemi deflator të PBB-
së, i cili në Shqipëri ka shumë 
ndryshim me inflacionin. Zëri 
kryesor në grupet që lloga-
ritet IÇK (Indeksi Çmimeve 
të Konsumit) është Ushqime 
dhe pije jo alkoolike. Ky zë 
në strukturën e mallrave është 
llogaritur të jetë 32.1. Shuma e 
12 grupeve jep 100. Për men-
dimin tim kjo pjesë, por e quaj 
përqindje, është e gabuar. Ajo 
ka variuar nga 72% në 48% dhe 
41%. Sipas INSTAT sot është 
32.1. Pse? Çfarë ndryshoi? Në 
një kohë që numri i pension-
istëve dhe me arsye të tjera që 
marrin transfertë pagesash po 
arrin në 800 mijë kur mbi 300 
mijë marrim përkrahje sociale? 
Arsyeja e thjeshtë është që nor-
ma reale e inflacionit të fshihet 
nëpërmjet treguesve të tjerë që 
nuk kanë ndonjë peshë të duk-
shme në konsumin e qytetarëve 
të theshtë, të shtresës me të 
ardhura mesatare dhe me të 
ardhura të ulëta. Nëse do për-
caktohej inflacioni duke marrë 
në konsideratë edhe strukturën 
e popullsisë atëhere pa frikë 
do jepte një shifër të frikshme. 
Pensionistët dhe grupet e tjera 
të marxhinalizuara shpenzo-
jnë më shumë se 70% të të 
ardhurave për ushqime dhe 
medikamente.

Inflacioni sipas 
modelit Keynsian 
AD-AS (Kërkesë-
ofertës agregate) 
shkaktohet në këto 
raste:
1-Kur rritet kërkesa agre-

gate më shumë se oferta 
agregate. Pasojat janë rritje 
e nivelit agregat të çmimeve, 
rritje e prodhimit dhe ulje të 
normës së papunësisë. A ka 
ndodhur kjo në Shqipëri? Jo. 

Nuk ka ndodhur, sepse nuk 
është rritur kërkesa. Nuk mund 
të rritet kërkesa në një vend që 
për çdo vit largohen me mijra 
të rinj e të reja, forcë e aftë për 
punë dhe konsumator aktiv. Në 
një vend ku pensionistët shto-
hen me 20-30 mijë çdo vit.

2-Kur ulet oferta agregate. 
Supozon faktin që të ulet pro-
dhimi vendas pa ndryshuar 
kërkesën. Ka ndodhur kjo në 
Shqipëri? Jo. Sepse thuajse të 
gjitha mallrat që shiten në treg 
i kanë çmimet e përcaktuara 
nga importet, që nga drithërat 
e deri tek karburantet. Që një 
mall ta përcaktojë çmimin nga 
prodhimi i brendshëm duhet që 
të paktën ai të realizohet dhe 
tregëtohet në vend mbi 50%. 
Po cilin mall prodhojmë dhe 
shesim në mënyrë që çmimi 
i importeve t’i nënështrohet 
çmimit të vendit? Asnjë, as gru-
rin e as karburantet. Çmimet e 
tyre përcaktohen nga importet. 
Thuhet se 48% e nevojave 
për grurë sigurohen në vend 
(B.Çuçi, ish Ministër i Bujqë-
sisë). Pra prodhohen rreth 240 
mijë ton grurë. Unë dyshoj në 
këtë shifër, sepse ne kemi im-
porte 240 mijë ton, atëhere i 
takon që në Shqipëri të konsu-
mohen 480 mijë ton grurë. Me 
një popullsi 2.5 milion njerëz 
i bie që norma për frymë të 
jetë 192 kg, gjë që është e pa 
mundur. Norma e konsumit 
llogaritej para viteve 90, kur 
baza e ushqimeve ishte buka, 
me 180 kg/frymë për popullsi-
në e rritur. Po nga e siguron 
Shqipëria 240 mijë ton grurë? 
Shqipëria mbjell 53 mijë e 946 
hektar me grurë dhe 56 mijë 
e 727 hektar me misër(2020), 
prodhon 233 mijë e 430 ton 
grurë dhe 399 mijë e 125 ton 
misër, pra 43 kv ha grurë dhe 
70.3 kv ha misër. A janë të 
vërteta këto shifra? Për men-
dimin tim dhe kolegëve të mij, 
që kemi punuar në kooperativa 
bujqësore, “Jo”. Si mund të 

merren 70 kv misër për hektar 
kur mungojnë plehrat kimike, 
kur sistemi ujitës mungon, kur 
mekanika mungon? Të marësh 
70 kv misër për hektar të pak-
tën duhen 30 kv pleh kimik për 
hektar. Vetëm ta magazinosh 
këtë prodhim do duheshin me 
dhjetra kilometra koçekë misri, 
sepse ai mbahet në kalli dhe 
jo në kokër, do duheshin dy 
palë koçekë nga Vermoshi në 
Konispol. E njëjta gjë do thuhej 

edhe për grurin. Rendimenti 
40kv/ha merrej në parcelat më 
të mira duke i trajtuar me pleh-
ra kimike, me shërbime deri në 
ujitje. A mund të merret sot një 
rendiment i tillë në kushtet e 
bujqësisë shqiptare? Bujqësia 
shqiptare nuk mund të krahaso-
het me asnjë vend të Ballkanit, 
sepse ka bërë reformën agrare, 
e cila ka dhënë pasoja katastro-
fike për prodhimin. Në Shq-
ipëri ka rreth 350 mijë fermerë, 
toka e të cilëve është e parceli-
zuar në mbi 1 milion parcela. 
Një parcelim i tillë nuk lejon 
përdorimin në shkallë të gjerë 
të mekanikës, në përqendrimin 
e prodhimit. Secili prodhon 
produktet, që i nevojiten për të 
jetuar, vetëm 60 mijë prej tyre 
kanë NIPT. Ka vetëm 12 mijë 
traktorë me goma dhe mjete të 
tjera që i shërbejnë kultivimit 
të bimëve bujqësore. Mungon 
sistemi i kanaleve kulluese 
e ujitëse. Nëse do sigurohej 
ky prodhim (233 mijë ton 
grurë dhe 399 mijë ton misër) 
atëhere nuk do kishte shumë 
problem me çmimin e gru-
rit, sepse prodhimi vendas së 
bashku edhe me përdorimin e 
bukës së misrit do mbulonte 
një pjesë të mirë të nevojave të 
shqiptarëve. Kjo do ishte edhe 
më e sigurtë nëse prodhuesit e 
miellit dhe shteti do mbanin në 
magazinat e tyre edhe rezerva 
siç i mbajnë vendet e tjera.

3-Rritja e çmimeve të im-
portit të drithrave. Inflacioni 
në Shqipëri është përgjithësisht 
i importuar. Shqipëria impor-
ton prej Serbisë, e cila zë gati 
30% të importeve dhe Rusisë 
që zë rreth 60%. Vendet krye-
sore eksportuese në botë janë:

Eksportuesit kryesorë të 
grurit, miliona tonë

Burimi: FAOSTAT (2021)

Po analizojmë 
Serbinë meqënëse 
flitet shumë për 
Ballkanin e Hapur 
Serbia. Në vitet e fundit 

është bërë partner kryesor në 
importimin e grurit. Ka qenë 
partner kryesor Rusia me rreth 
70% të importeve, por sot kanë 
ndryshuar raportet rrënjësisht. 
Serbia, është eksportuesi i 
shtatë më i madh në botë i mis-
rit. Në vitin 2020, Serbia u ren-
dit e 23-ta me pjesëmarrjen në 
eksport.

Në vitin 2020, Serbia u 
rendit në vendin e 142-të me 
pjesëmarrjen në import prej ≈ 
0.0%.

Në vitin 2019, Serbia u ren-
dit e 36-ta me pjesëmarrjen në 
prodhim.

Serbia është bashkuar me 
vendet kryesore eksportuese 
dhe importuese të grurit në 
Këshillin Ndërkombëtar të 
Drithërave. Nga një raport i 
lëshuar nga një atashe i De-
partamentit Amerikan të Bu-
jqësisë në Beograd, sipërfaqja 
e përgjithshme e grurit të Ser-
bisë vlerësohet në 600,000 ha, 
5 përqind më e lartë se në vitin 
e kaluar kryesisht për shkak të 
çmimeve të larta të grurit gjatë 
MY2019/20. Vlerësimet për-
fundimtare zyrtare të kulturës 
së grurit MY2020/21 vënë 
sipërfaqen e përgjithshme të 
grurit të korrur në 570,000 
HA, prodhimi i përgjithshëm 
i grurit vlerësohet në 2.6 mil-
ion MT dhe vlerësoi një rendi-
ment mesatar të grurit në 4.6 
MT/HA. Rezervat e larta nga 
MY2019/20 prej 1 milion MT 
dhe MY2020/21 prej 2.6 mil-
ion MT, do të sigurojnë grurë 
të mjaftueshëm për konsum të 
brendshëm dhe rreth 1.2 mil-
ion MT për eksport.

Thatësira në Rumani, Ukrai-
në dhe Hungari uli furnizimin 
me grurë në rajonin e Detit të 
Zi dhe kështu ndikoi në rritjen 
e çmimit. Çmimi i grurit u rrit 
nga 17 dinarë/kg ($ 170/MT) 
në korrik në çmimin aktual 
prej 22.5 dinarë/kg ($ 225/
MT). 40 përqind e grurit është 
eksportohet me rrugë tokësore 
në vendet fqinje. Në 21/20 
në Serbi ishte kjo shpërndar-
je. Prodhim(2.6ml/T)+ stok 
në ton = 3526000. Nga kjo 
zbriten 1800000 (konsum), 
1300000 (eksport) dhe 426000 
(veprime të fundit). Kështu 
Serbia eksporton jo më pak se 
1.3 milion tonë. Në vitin 2021, 
diapazoni i përafërt i çmimeve 
për Serbinë e miellit të grurit 
është midis 0.29 $ dhe 0.25 
$ për kilogram ose midis $ 
0.13 dhe 0.11 $ për paund 
(lb). Çmimi në dinarin serb 
është 27.93 RSD për kg. Çmi-
mi mesatar për një ton është 
285.39 dollarë amerikanë në 
Novi Sad dhe Beograd. Në 
Serbi nuk ka ndonjë rritje të 
çmimit të bukës. Serbët kanë 
rritur çmimet e eksportit, por 
gjithsesi nëse i krahasojmë 
më çmimet në Shqipëri ato 
mbeten shumë më favorizue-
se. 22.5dinarë/kg = 225$/ton 
ose 0.225 $ kg x 103.5= 23.2 
lekë/kg. Kjo llogari bëhet me 
çmimin e rritur nga 17 dinarë/
kg në 22.5 dinarë/kg. Nga 1kg 
grurë del 950 gr miell dhe 
1.42 kg bukë. Në Shqipëri një 
bukë 600 gr pa maja kushtonte 
60 lekë, pas rritjes së çmimit 
kushton 80 lekë. Siç shihet 
është një abuzim i pastër. 
Edhe sikur të marrim çmimet 
029 dhe 0.25$/kg përsëri kemi 
abuzim të pastër. Tregtarët 
shpesh përdorin si shkak për 

rritjen e çmimeve “Bursën”. 
Në fakt bursa është pretekst 
dhe jo shkak. Le të na tregoj-
në se për cilën Bursë e kanë 
fjalën, për të Serbisë, Rusisë 
apo ka ndonjë Bursë në Shq-
ipëri? Çmimet e produkteve 
bujqësore në Bursa, ashtu si 
kurset e këmbimit ndryshojnë 
çdo ditë dhe nuk është “Bur-
sa” ajo që i detyron tregtarët ta 
rritin çmimin. Po të qe bursa, 
në kohën e pandemisë çmimi i 
karburanteve do kishte shkuar 
50 lekë. Sot ka informacion 
në internet që mund të lidhësh 
marrëveshje tregtare shumë 
efektive, pavarësisht nga 
Bursa. Kontratat hartohen jo 
ditore dhe jo mujore por për 
periudha afatgjata duke marrë 
në konsideratë edhe ndry-
shime të çmimeve. Firmat im-
portuese të drithit si edhe vetë 
shteti sigurojnë rezervat e tyre 
pikërisht edhe për rastet e pa-
parashikuara, duke i përdorur 
ato si elemente regullatore, 
por edhe nëse marrim Bursat 
e SHBA dhe të tjera do shiko-
ni që përsëri kemi të bëjmë 
me abuzime. Nuk ndryshon 
çmimi i bukës në SHBA nga 
ndryshimi ditor i çmimeve të 
drithit.

Si frenohet rritja e çmim-
it të bukës si produkti kryesor 
i sigurimit të njësive ushqi-
more nga pjesa më e madhe e 
qytetarëve shqiptarë? A mund 
të eleminohet prej politikave 
monetare apo prej politikave 
fiskale? Qeveritarët dhe in-
stitucionet e tjera autonome 
nuk duhet ta shikojnë rritjen e 
çmimeve në funksion të pagës 
sesa të ndryshimit të kos-
tos së tyre. Kur u rrit çmimi 
i ujit, “hë mo”, u tha, se nuk 
zë ndonjë peshë të madhe në 
page”. E njëjta gjë edhe për 
energjinë elektrike dhe po e 
njëjta gjë edhe për transportin 
edhe tash për bukën. Zotërin-
jtë qeveritarë duhet të bëjnë 
analizën e strukturës së kos-
tos para se të lejojnë rritjen e 
një çmimi dhe jo të thonë “hë 
mo se nuk zë peshë të madhe, 
nuk bëhet gjë se u rrit çmimi 
i biletës 10 lekë, apo çmimi i 
bukës 10 lekë”. Gjë nuk bëhet 
për atë që e ka pagën një milion 
mijë lekë, por për një pension-
ist me pagë 150 mijë lekë bëhet, 
sepse ai harxhon për ushqime dhe 
medikamente mbi 70% të saj.

Politikat monetare të 
Bankës Qëndrore nuk kanë 

asnjë efekt. Banka Qendrore 
e Shqipërisë ka shumë vite 
që ka dalë në pension. Infla-
cioni në Shqipëri nuk është 
një fenomen monetar, por i 
importuar dhe më së shumti 
abuzues. Banka e Shqipërisë 
ka që nga viti 2008, që e ka 
ulur normën bazë të interesit 
nga 6.25 në 0.5 dhe inflacioni 
ka qëndruar poshtë nivelit 
minimal të parashikuar dhe 
në shumë raste ka pasë lidhje 
pozitive me NBI. Kështuqë 
nuk bëhet fjalë fare që BQ të 
ndërhyjë në treg dhe të sta-
bilizojë situatën. BQ nuk e 
kontrollon dot normën e in-
flacionit.

Norma e inflacionit më 
së shumti, në Shqipëri është 
provokuar ngë vetë qeveritë 
e PD-PS nëpërmjet rritjes së 
çmimit të energjisë elektrike, 
të çmimit të ujit dhe të çmi-
meve të transportit, nëpërm-
jet sistemit të tatimeve në 
strukturën e çmimit të kar-
buranteve, etj.

Qeveria mund të angazhojë 
dhe të bëjë më efektive punën 
e AKU, të kalibrimit. Përse e 
theksoj të kalibrimit? Sepse 
nëse ne shikojmë çmimin nuk 
shikojmë peshën. Pesha e një 
buke ka ardhur vazhdimisht 
në rënie, pavarësisht se çmimi 
nuk ka ndryshuar.

Autoriteti i Konkurencës 
është Institucioni më kom-
petent për të provuar nëse ka 

abuzim me çmimet apo jo, 
duke e nisur kontrollin që në 
burim - doganë – treg - për-
punim dhe shitje.

Nëse çmimet nuk bien 
atëherë qeveria të indeksojë 
pagat dhe pensionet me indek-
sin e inflacionit çdo vit ose të 
bëjë politikë sociale duke ulur 
taksat dhe tatimet në të gjithë 
sistemin e prodhimit të bukës 
deri në shitje.

Duke e mbyllur theksoj se 
nëse ekonomia shqiptare do 
bazohej në prodhim dhe ek-
sport atëhere nuk do kishim 
probleme të tilla. Shqipëria 
është vend i pasur, me njerëz 
punëtorë, por për fat të keq 
ka pasur pas viteve ’90, 
qeveritarë që kanë punuar 
vetëm për xhepat e tyre dhe 
jo për biznesin e ndershëm 
dhe për popullin. Këtu unë 
nuk e ngatërroj biznesin, 
sepse biznesmenët tanë 
tregëtarët tanë e kanë mba-
jtur gjallë Shqipërinë pas 
viteve ’90. Ata me intuitën 
e tyre kanë mundur të sjellin 
në Shqipëri mallra që mund 
të përballoheshin me pagat e 
shqiptarëve, pavarësisht nga 
cilësia e tyre.

Drejtoria e Shërbimit të Tokës dhe Ujërave;  
QTTB-Fushë Krujë: E-mail:qttbfushekruje@yahoo.com

Për rritjen e pjellorisë së tokës 
përdoren të gjitha llojet e plehërave 
organike, minerale dhe plehërimi i 
gjelbër. Plehërimi i gjelbërt ndikon në 
përmirësimin e vetive fizike, fiziko-ki-
mike, kimike dhe biologjike të tokës, 
qëndrueshmërinë e agregateve struk-
turalë për rrjedhojë rritje të rendmentit 
në kulturat bujqësore.

Nga studimet e kryera na rezulton 
që nga përmbysja e 100kv/ha masë 
e gjelbërt lupin në tokë shtojmë 2.5-
3.5 ton/ha lëndë organike, 45kg azot, 
10-15kg fosfor dhe 17-25 kg potas. 
Shkalla e përvetësimit të elementëve 
ushqyes ndryshon. Në vitin e parë 
asimilimi i azotit është më i lartë sesa 
tek plehu i stallës duke arritur vlerën 
40-45%. Kjo dukuri shpjegohet sepse 
në plehun e stallës pavarsisht nga 
masat që merren për pakësimin e 
humbjeve të azotit amoniakal, përsëri 
ato nuk evitohen, ndërsa tek plehërimi 
i gjelbërt një dukuri e tillë nuk ndodh. 

Me plëhërimin e gjelbërt grum-
bullohet një sasi më e pakët humusi. 
Kjo shpjegohet sepse në masën e 
gjelbërt kemi një përmbajtje të lartë 
të karbohidrateve e proteinave, për 
rrjedhojë në të dallojmë një shkallë të 
lartë të intensitetit të proceseve bioki-
mike gjatë mineralizimit të masës së 
freskët të lëndës bimore që përmby-
set në tokë.

Veçori dalluese e veprimit të ple-
hërimit të gjelbërt është se nëpërm-
jet tij ruajmë lëndët ushqyese nga 
shpëlarja, duke shërbyer si depozitues 
të tyre në tokë, në mënyrë të veçantë 
ndikon në për ruajtjen e tokës nga 
erozioni e sidomos për kushtet e ven-
dit tonë të ngastrave të sistemit malor 
e kodrinor ku kemi pakësim të gër-
ryerjeve nga rreshjet deri në 60-65% 
në krahsim me ngastrat e pa mbjella. 
Zgjerimi i sipërfaqes me vreshta, 
pemëtore dhe vreshta kërkon domo-
sdoshmërisht përdorimin e plehërimit 
të gjelbërt midis rreshtave në përiud-
hën vjeshtë-pranverë duke rezultuar 
me kosto të ulët.

Kulturat që përdoren 
për plehërimin e gjelbërt
Bimët që kultivohen për plehërim 

të gjelbërt duhet të karekterizohen 
nga disa veçori:

• Të jenë me cikël të shkurtër rritje 
dhe zhvillimi;

• Brenda periudhës së vegjetacionit 
të japin një masë bimore vegjetative 
sa më të madhe;

• Të kenë një sistem rrënjor sa më të 
fuqishëm e të zhvilluar për të përvetë-
suar lëndët ushqyese të tokës;

• Të kenë pak kërkesa për kultivimin 
e tyre, për tokë dhe mjete të tjera për 
të siguruar prodhimin me kosto sa më të 
ulët.

Kulturat që përdoren për plehërim të 
gjelbërt janë të shumta por më të rëndë-
sishme janë: batha, lupini, melilotusi, 
bizelja, tërfili etj. Ato karekterizohen për 
cilësitë e tyre të veçanta biologjike në 
përputhje me kërkesat klimatiko tokësore 
dhe kushtet e kultivimit për sigurimin e 
një sasie e cilësie të përshtatshme për 
kultivimin e bimëve nëpërmjet plehërimit 
të gjelbërt të bimëve bujqësore.

Batha është bimë leguminoze 
njëvjeçare që përshtatet mjaft mirë me 
kushtet klimatiko-tokësore të zonës së 
ulët bregdetare. Batha ka rrënjë boshtore 
me shumë degëzime. Thellësia e rrën-
jëve në tokë shkon 30-40cm, por pjesa 
më e madhe e tyre, gjendet në shtresën 
0-20cm. Përveç rrënjëve boshtore, ka 
edhe shumë degëzime anësore, gjë që 
bën të mundur një lidhje më të mirë me 
tokën në shtresën e sipërme, duke mini-
mizuar kështu erozionin sipërfaqësor që 
është shumë prezent në tokat kodrinore 
të zonës së ulët bregdetare që karakteri-
zohet me reshje të shumta dhe intensitet 
të lartë të tyre.

Batha mbin në temperaturë 5-8°C dhe 
nga lulëzimi deri në pjekje, temperatura 
më e përshtatshme është 12-18°C. Në 
vendin tonë batha mund të mbillet si në 
vjeshtë edhe në pranverë herët (fundi i 
dimrit). Në zonën mesdhetare atlantike 
dhe tranzitore, mund të mbillet prej fun-
dit të tetorit deri në 15 dhjetor. Tokat më 
të përshtatshme për mbjelljen e bathës 
janë ato subargjilore të rënda e deri në 
argjilore të lehta, me taban të thellë dhe të 

freskëta. Në përgjithësi e pëlqen gëlqeren 
dhe reaksion neutral. Batha rritet mirë në 
pH 6.5-7.0, si bimë leguminoze kërkon 
toka të shkrifta me qëllim që të sigurojë 
një difuzion të mirë të ajrit, i cili është i 
nevojshëm për aktivitetin jetësor të bak-
terieve Rhizobium. Vetë bakteriet Rhizo-
bium janë aerobe të detyruara, ndërsa 
proçesi i fiksimit të azotit realizohet në 
kushte krejtësisht anaerobe.

Të dhënat e shumë autorëve vendas 
dhe të huaj kanë vërtetuar se batha 
reagon shumë mirë ndaj plehrave fos-
forike dhe potasike. Kjo lidhet më shumë 
me ndikimin pozitiv që ka fosfori dhe po-
tasi në aktivitetin jetësor të bakterieve 
Rhizobium të jetës së lirë dhe aktivite-
tin e tyre në sistemin e simbiozës. Për-
dorimi i fosforit deri në 60 kg/ha dhe të 
potasit 75 kg/ha aftësia simbiotike dhe 
azotofiksuese rritet së tepërmi. Gjithash-
tu është vënë re, se turbekulat e for-
muara në sistemin rrënjor të bathës janë 
në numër shumë të madh se sa në tokat 
ku nuk është përdorur plehu fosfatik dhe 
potasik. Turbekulat janë më të mëdha, 
të rregullta, të vendosura më shumë në 
rrënjët kryesore se ato anësore dhe me 
ngjyrë rozë, gjë që flet për aktivitetin e 
lartë azotofiksues.

Mbjellja e bathës për plehërim të 
gjelbërt mund të bëhet në rreshta ose 
shpërndarje, duke përdorur 150-200 kg/
ha. Thellësia e mbjelljes është 6-10 cm 
në varësi të përbërjes mekanike të tokës. 
Periudha më e përshtatshme është muaji 
tetor-nëntor ose herët në pranverë. Përm-
bysja e masës së gjelbërt mbitokësore za-
konisht bëhet në fazën e lulëzimit masiv 
ose të lidhjeve të bishtajave. Sigurisht që 
kjo kohë përcaktohet edhe nga kultura që 
do të mbillet pas saj. Sigurisht është mirë 
që pranvera të shfrytëzohet për grumbul-
limin e masës së gjelbërt në mënyrë që 
efektiviteti i saj të jetë më i madh.

Para se masa bimore e gjelbërt të 
përmbyset, toka diskohet me qëllim që 
bimët të coptohen në madhësi 20-30cm. 
Përmbysja e masës së gjelbërt mund të 
bëhet me plugje të zakonshme ose spe-
ciale në thellesi 30-40 cm. Në këtë thellë-
si dekompozimi i masës së gjelbërt bëhet 
ngadalë dhe si rezultat lëndët ushqyese 
të çliruara shfrytëzohen më me efektivitet 
nga bima pasardhëse. Nisur nga fakti që 

bimët leguminoze në përbërjen kimike 
të tyre kanë shumë proteina dhe pak 
lignin, celulozë dhe hemicelulozë, ato 
mineralizohen shpejt duke kaluar pjesa 
më e madhe e tyre në produkte përfun-
dimtare dhe duke përfaqësuar kështu nga 
një koeficient shumë i ulët humifikimi.

Për të zgjatur kohën e dekompozimit 
të masës së gjelbërt të bimëve legumi-
noze të përmbysura dhe për të rritur 
koeficientin e humifikimit është më 
mirë që masës se përmbysur ti shtohet 
kashtë të lashtash në masën 30-40 kv/
ha ose të përdoren mbjellje të përziera 
bimë leguminoze + bimë graminore. 
Pavarsisht nga përparsitë që kanë dhe 
duhet t’u jepet bimëve bishtajore në 
plehërimin e gjelbërt, në rritjen e pjel-
lorisë së tokës kanë ndikojnë dhe kul-
tura të tjera (graminore) jo bishtajore 
që shpesh herë përdoren dhe në bash-
këshoqërim me bishtajoret.

Kushtet e efektivitetit 
të plehërimit të gjelbërt
Efektiviteti i plehërimit të gjelbërt lid-

het me një sërë faktorë siç janë bimësia, 
sasia e masës që përmbyset, koha e 
pëmbysjes, thellësia, kushtet kilmatiko 
tokësore

• Nga cilësia e masës së gjelbër të 
përmbysur. Sa më e drunjëzuar të jetë 
ajo, aq më i ngadalshëm bëhet mineral-
izimi dhe anasjelltas.

• Nga përbërja mekanike e tokës. Në 
tokat e ngjeshura me përbërje mekanike 
të rëndë është më i ngadalshëm sepse 
qarkullimi i ajrit është i dobët. E kundërta 
ndodh në tokat e lehta ranore, ku difuzi-
oni i ajrit bëhet me lehtësi dhe proceset 
mikrobiologjike bëhen më të shpejta.

• Thellësia e përmbysjes së masës së 
gjelbër shpejton ose ngadalëson miner-
alizimin e saj. Me përmbysjen e thellë, 
mineralizimi bëhet i ngadalshëm për 
faktin se aktiviteti mikrobiologjik është 
më i dobët, si rezultat i mungesës së 
ajrit në profilin e tokës dhe e kundërta 
ndodh me përmbysjen e cekët të masës 
së gjelbër.

• Në temperaturë optimale, dekom-
pozimi bëhet i shpejtë, në temperaturë 
të ulët, ngadalësohet ose ndërpritet.

• Nga lagështia e tokës. Në lagështirë 
optimale mineralizimi bëhet i shpejtë, në 
thatësirë ngadalsohet ose ndërpritet. Si-
pas studimeve të realizuara në kushte 
të kontrolluara fushore, kur toka ka 60% 
lagështirë të kapacitetit fushor, proceset 
e mineralizimit arrin në maksimum.

Përgatitën: Dr.Zhaneta Hasani, 
Dr. Shpëtim Tafaj.



12 AGROBIZNESI 15 ditëshi i parë i muajit nëntor 2021

QENDRA E TRANSFERIMIT TЁ TEKNOLOGJIVE BUJQЁSORE SHKODЁR

Drejtoria e Teknologjive Bujqësore, QTTB-Shkodër, 
E-mail: qttbshkoder@yahoo.com

• Kryefjala e këtij muaji vazhdon të jetë kor-
rja e misrit si për silazh ashtu edhë për kokërr. 
Reshjet e shiut pengojnë vjeljen e prodhimit dhe 
rrisin nivelin e dëmit në ngastër.

• Në këto kushte fermerët duhet të shfrytëzojnë 
maksimalisht kohën për vjeljen e prodhimit në të dy 
format, e përdorimit si silazh me kallinj apo kokërr 
dhe depozitimin e tij në vendruajtje apo përpunimi 
si gropa të silazhimit, tharëse apo depo.

• Cilësia e silazhit të misrit me kallinj lidhet 
me shpejtesinë e kryerjes së operacioneve 
Korrje+Depozitim+Ngjeshje, të cilat duhet të 
kryhen sa më shpejt të jetë e mundur. 

• Misri i destinuar për prodhim kokërr duhet të 
korret kur lagështia në kokërr ka rënë nën nivelin 
18%. Në këto kushte minimizohen thyerjet në 

kokërr nga korrja dhe reduktohen shpenzimet 
për tharje.  

• Në varësi të kushteve, misri mund të thahet 
në tharëse të posaçme ose mund të ruhet si kalli 
në kotece të përgatitur paraprakisht. 

• Pas vjeljes së prodhimit rekomandohet 
grirja e kashtës dhe përmbysja e saj me pl-
ugim (aty ku e lejojnë kushtet dhe mundesitë 
e fermerit). Një masë e tillë agroteknike ndikon 
në uljen e rezervave të sëmundjeve apo dëm-
tuesve të depozituara në tokë dhe njeherësh 
ndikon në dekompozimin e mbetjeve bimore 
duke përmirësuar treguesit e tokës.

• Fermerët duhet të marrin masa edhe për 
kullimin e ngastrave nese ato janë të destinuara 
për kultivim të misrit në vitin pasardhës.

Këshilla për fermerët kultivues të misrit, tetor 2021

Nëse muaj shtator nuk kishte ndonjë ngarkesë 
për fermerët në lidhje me kulturat e BAM, në mua-
jin tetor fillojnë punimet për një cikël të ri prodhimi 
që ka të bëjë kryesisht me:

1. Punimet dhe plehërimet organike të tokës
2. Mbjelljet e reja 
• Bimët Aromatiko-Mjekësore përgjithësisht 

janë bimë shumëvjeçare; janë shumë rezistente 
ndaj thatësirave të verës që karakterizohen nga 
një periudhë qetësie të shkurtër.

• Vjeshta është një periudhë zgjimi dhe pune 
për pjesën më të madhe të tyre. Riaktivizimi 
i tyre për një proces vegjetativ bëhet shumë 
shpejt mbas shirave të vjeshtës. 

• Mbasi kanë kaluar periudhën e verës në 
kushte të thatësirës; me rënien e shirave të 
vjeshtës kemi një zgjim të shpejtë të tyre, me 
një vegjetacion të fuqishëm (sidomos bima e 
Sherebelës që zë dhe sipërfaqen më të madhe 
të BAM), për këtë arësye duhet të ushtrohet 
kujdesi i nevojshem për të marrë një prodhim 
të dytë.

• Plugimi i tokave, plehërimet bazë dhe 
pregatitjet e tyre për mbjelljet e vjeshtës duhet 
të jenë përfunduar ose duhet të përfundojnë në 

mënyrë më urgjente.
• Shumë fermerë kanë mbjellë farishte 

gjatë verës dhe kanë fidana të përgatitur dhe 
të gatshëm për t’i mbjellë në fushë (vendin 
e përhershëm). Muaji tetor është koha më e 
përshtatshme (falë kushteve që po krijohen me 
rënien e shirave në këtë periudhë), për të filluar 
mbjellejn e fidanave në vendin e përhershëm 
të bëhet piketimi i parcelave ku do të bëhet 
mbjellja.

• Në magazinat e grumbulluesve, han-
garët e fermerëve etj., ku janë të depozituara 
BAM duhet të merren masa për ajrosjen e 
prodhimeve mbasi me rritjen në vazhdimësi 
të lagështirave mbi 80% ekziston rreziku i 
dëmtimit të prodhimit (sidomos bimët që janë 
korrur me vonesë dhe nuk janë tharë sipas 
standarteve).

• Për ndonjë prodhim të mbetur në hangare 
të pashitur akoma, fermerët të kontaktojnë me 
grumbullues dhe të bëjnë paketimin dhe am-
balizhimin e prodhimit të BAM, mbasi lagështira 
e madhe në këtë periudhë dhe faktorë të tjerë 
atmosferikë mund të ndikojnë negativisht në 
cilësinë e prodhimit.

Këshilla për fermerët që kultivojnë bimë aromatike 
mjekësore, tetor 2021

QENDRA E TRANSFERIMIT TЁ TEKNOLOGJIVE BUJQЁSORE KORÇЁ

Drejtoria e Teknologjive Blegtorale: QTTB- Korçë: 
E-mail:qttbkorce@yahoo.com

Fermerë!
Kjo rubrikë këshillash është për të ushqyerit 

e dhenve në fazën e dytë të barsmërisë, para 
pjelljes.

Kjo periudhë është kritike në të ushqyerit e 
dhenve sepse kapaciteti ngrënës është i ulët 1.2 
kg LTH, (pra sa gjysma e kapacitetit ngrënës të 
një deleje në muajin e dytë të laktacionit), ndërsa 
nevojat në lëndë ushqimore janë të larta. Një i ush-
qyer defiçitar gjatë kësaj periudhe do të sjellë:

- Uljen e peshës së qingjave në lindje.
- Dobësim të deleve si rezultat i harxhimit të 

rezervave trupore.
Prandaj për këtë periudhë duhet të bëhet të 

ushqyerit korrekt të deles për të evituar pasojat 
negative të përmendura më lart dhe për të garan-
tuar këto objektiva:

• Qingja me peshë më të lartë në lindje.
• Prodhimtari qumështi më të lartë si në fazën 

e mëmëzimit të qingjave ashtu edhe mjeljes.
Ju këshillojmë që për këtë periudhë të 

përdoret ky racion ushqimor në mënyrë orien-
tuese dhe sipas mundësive konkrete të bazës 
ushqimore:

Kullotë nëse ekziston mundësia 
Ju kujtojmë se duhet të përfundoni menjëherë 

(një muaj para pjelljes) masat parambrojtëse 
si vaksinimi kundër Enterotoxemisë (zorëza), 
Agalaksisë (hirëza), Paratifos (dështimet) dhe 
në rastet ku është problem sëmundja e mishit 
të bardhë në qingja, bëni trajtim parambrojtës të 
deleve barsa me Selen dhe vit E. Për të gjitha këto 
këshillohu me specialistin veterinar.

Për fermat e dhive:
Vazhdoni të mbani në kontroll tufën e dhive 

në këto drejtime:
- Ndërzimin e dhive të mbetura. 
- Ndërzimin e dhive për kthimet e mundëshme 

të afshit brenda cikleve.
- Shikoni gjëndjen e cjepëve dhe mos tejka-

loni ngarkesën e tyre.
- Mos ndryshoni ritmin e të ushqyerit të dhive 

dhe për dhitë e dobëta bëni trajtim të veçantë 
me koncentrate.

- Zbatoni masat parambrojtëse shëndetë-
sore sipas kalendarit të shërbimit veterinar.

- Këshillohu me veterinerin.

Këshilla për fermerët që mbarështojnë bagëti të imta

QENDRA E TRANSFERIMIT TЁ TEKNOLOGJIVE BUJQЁSORE FUSHË KRUJË

Drejtoria e Teknologjive Blegtorale: QTTB-Fushë Krujë: 
E-mail:qttbfushekruje@yahoo.com

Teknologjia informacionit (IT) është një term i 
përgjithëshëm që përshkruan çdo teknologji që 
ndihmon për të prodhuar, manipuluar, ruajtur, 
dhe/ose shpërndarë informacionin kur flasim 
për IT në tërësi. Përdorimi i kompjuterit dhe in-
formacionit shoqërojnë njëra-tjetrën. Teknologjia 
infromacionit (IT) është përdorur gjerësisht 
për studimin dhe përmirësimin e aspekteve të 
ndryshme të prodhimit gjësë gjallë. Teknologjia 
informacionit është përdorur me sukses për 
menaxhimin e qëndrueshëm të gjësë së gjallë, 
mbarështimin, të ushqyerit, kontrollin, diagnos-
tifikimin dhe trajtimin e sëmundjeve. IT ka një rol 
të madh në shpërndarjen e informacionit të lidhur 
me gjënë e gjallë. Në ditët e sotme celulari duket 
si mjeti shumë i rëndësishëm për shpërndarjen e 
informacionit. Informacioni i lidhur me blegtorinë 
mund të jepet nëpërmjet kompanive që ofrojnë 
shërbimin mobile. IT po përhapet me hapa të 
shpejta edhe në vendin tonë. Duket që në të ar-
dhmen do të kemi një platform të shëndoshë për 
shërbime komunikimi dhe ofrimin e shërbimeve 
në zonën rurale nëpërmjet IT bazuar në paisje 
dhe shërbime me vlerë të shtuar. 

Teknologjia informacionit ofron potencial të 
madh në përmirësimin e shëndetit të kafshëve, 
nëpërmjet masave të ndryshme si përmirësimi 
racor nëpërmjet programeve racore, mbështetje 
institucionale me kredi, përmirësime në shërbimet 
e gjësë gjallë si inseminimi artificial, vaksinimi, në 
prodhimin dhe përpunimin e produkteve shtazore, 
ruajtjen dhe transportin e produkteve, politika të 
përshtatëshme import-eksporti të produkteve bleg-
torale dhe përveç këtyre për të adresuar nevojat në 
informacion për sisteme të ndryshme blegtorale, 
nëpërmjet sistemit bazuar në shërbimin e eksten-
sionit, parashikimin efektiv të sëmundjeve, vënien e 
një diagnoze të saktë dhe të shpejtë të sëmundjes, 
masa terapeutike moderne, informacion mbi stokun 
gjenetik të kafshëve dhe të gjitha aspektet të lidhur 
me rritjen e kafshëve.

Si teknologjia e informacionit mund 
të ndihmojë fermerët?
Disa nga rolet e teknologjisë së informacionit 

në sektorin blegtoral përfshijnë: produktivitetin 
e përmirësuar. Fermerët kanë nevojë për infor-
macion mbi materialin racor më të mirë në treg, 
teknikat e avancuara në prodhim dhe praktikat 
blegtorale të përmirësuara. Sistemi i informacionit 
për menaxhimin e fermave (FMIS) në blegtori 
ka evoluar nga mbajtja thjesht e rekordeve në 
fermë në sisteme të sofistikuara dhe komplekse 
për të mbështetur menaxhimin e prodhimit dhe 
plotësuar kërkesat në rritje për të ulur koston 
e prodhimit, plotësimin e standardeve duke 
ruajtur cilësi dhe siguri të lartë të produktit. IT 
mund të ndihmojë në rritjen ose përmirësimin e 
produktivitetit, mirëqenies ose mbarështimit të 
kafshëve. Koncepti i “lopes së lidhur” është një 
rezultat gjithnjë e më shumë i tufave të qumështit 
të përshtatur me sensorë për të monitoruar 
shëndetin dhe rritjen e produktivitetit dhe për 
tregtimin e gjësë së gjallë dhe produkteve shta-
zore. Gjithashtu bëjnë të mundur monitorimin e 
aktivitetit reproduktiv, të shëndetit, statusit në 
lidhje me mirëqenien e kafshëve, përmirësimin 
e kushteve të punës. 

Përfitimet e përdorimit të teknologjisë së infor-
macionit janë të shumta dhe përfshijnë: Rritjen 
e efektivitetit të shpenzimeve, përmirësimin e 
mirëqenies së kafshëve dhe prodhimtari më e 
lartë. Kjo krijon mundësi për rritjen e aksesit në 
tregje blegtorale. RFID (radio-frequency identi-
fication), sensorët biometrikë dhe GPS lejojnë 
monitorimin e kafshëve të fermës. Menaxherët e 
prodhimit duhet të jenë të aftë për t’iu përgjigjur 
problemeve që dalin në fermat blegtorale. 
Sistemi i identifikimit dhe gjurmimit të kafshëve 
është përdorur për qëllime të ndryshme të tillë 
si gjurmimi i lëvizjes kafshëve, monitorimi i 
shëndetit, kontrolli i sëmundjeve, të ushqyerit 
dhe prodhimi.

Përdorimi i Teknologjisë Informacionit në fermat blegtorale

Pamja e qiellit gjatë 
muajit nëntor 2021
Më 4 nëntor - Hëna e Re. 

Hëna do të vendoset në të 
njëjtën anë të Tokës me Diellin 

dhe nuk do të jetë e dukshme 
në qiellin e natës. Kjo fazë do 
të ndodhë në orën 22:14 UTC. 
Kjo është koha më e mirë e 
muajit për të vëzhguar objekte 
të zbehta të tilla si galaktikat 
dhe grupimet e yjeve, sepse 
nuk ka dritë hëne për të ndë-
rhyrë.

Më 4 dhe 5 nëntor, Dush 
Meteor Taurids. Tauridët janë 
një shi i vogël meteorësh i 
gjatë që prodhon vetëm rreth 
5-10 meteorë në orë. Është e 
pazakontë në atë që ky dush 
përbëhet nga dy rrjedha të 
ndara. E para është prodhuar 
nga kokrrat e pluhurit të lënë 
pas nga Asteroidi 2004 TG10. 
Rrjedha e dytë prodhohet nga 
mbeturinat e lëna pas nga ko-
meta 2P Encke. Dushi ndodh 
çdo vit nga 7 shtatori deri më 
10 dhjetor. Do të kulmojë këtë 
vit natën e 4 nëntorit. Hëna e 
re do të lërë qiellin e errët këtë 
vit për atë që duhet të jetë një 
shfaqje e shkëlqyer. Shikimi 
më i mirë do të jetë vetëm pas 
mesnate nga një vend i errët 
shumë larg dritave të qytetit. 
Meteorët do të rrezatojnë nga 
plejada Demi, por mund të 
shfaqen kudo në qiell.

Më 5 nëntor - Urani në 
Opozitë. Planeti blu-jeshil do 
të jetë në afrimin më të afërt 
me Tokën dhe faqja e tij do të 
ndriçohet plotësisht nga Dielli. 
Do të jetë më i ndritshëm se 
çdo kohë tjetër e vitit dhe do 
të jetë i dukshëm gjatë gjithë 
natës. Kjo është koha më e 
mirë për të parë Uranin. Për 
shkak të distancës së tij, ai do 
të shfaqet vetëm si një pikë e 
vogël blu-jeshile në teleskopët 

më të fuqishëm.
Më 17-18 nëntor - Dush 

Meteor Leonids. Leonids është 
një dush mesatar, duke prod-
huar deri në 15 meteorë në orë 
në kulmin e tij. Ky dush është 
unik në atë që ka një kulm cik-
lonik çdo 33 vjet ku mund të 
shihen qindra meteorë në orë. 
Kjo e fundit ka ndodhur në vi-
tin 2001. Leonidët prodhohen 
nga kokrrat e pluhurit të lënë 
pas nga kometa Tempel-Tuttle, 
e cila u zbulua në 1865. Dushi 
fillon çdo vit nga 6-30 nëntor. 
Ai arrin kulmin këtë vit natën e 
17-të dhe mëngjesin e 18 nën-
torit. Fatkeqësisht Hëna gati 
e plotë do të dominojë qiellin 
këtë vit, duke bllokuar të gjithë 
meteorët, përveç atyre më të 
ndritshmit. Shikimi më i mirë 
do të jetë nga një vend i errët 
pas mesnatës. Meteorët do të rr-
ezatojnë nga plejada Luani, por 
mund të shfaqen kudo në qiell.

Më 19 nëntor - Hëna e Plotë. 
Hëna do të jetë e vendosur 
në anën e kundërt të Tokës si 
Dielli dhe faqja e saj do të jetë 
e ndriçuar plotësisht. Kjo fazë 
do të ndodhë në orën 09:57 
UTC. Kjo Hënë e plotë njihej 
nga fiset e hershme amerikane 
vendase si Hëna Kastor, sepse 
kjo ishte koha e vitit për të ven-
dosur kurthet e kastorit para se 
kënetat dhe lumenjtë të ngrinin. 
Ajo është njohur gjithashtu si 
Hëna e Ngrirë dhe Hëna e Errët.

Më 19 nëntor - Eklipsi i 
pjesshëm i Hënës. Një eklips 
hënor i pjesshëm ndodh kur 
Hëna kalon nëpër hijen e 
pjesshme të Tokës, ose pen-
umbra dhe vetëm një pjesë e 
saj kalon nëpër hijen më të er-

rët, ose umbrën. Gjatë këtij lloj 
eklipsi, një pjesë e Hënës do të 
errësohet ndërsa lëviz nëpër hi-
jen e Tokës. Eklipsi do të jetë i 
dukshëm në pjesën më të mad-
he të Rusisë lindore, Japonisë, 
Oqeanit Paqësor, Amerikës së 
Veriut, Meksikës, Amerikës 
Qendrore dhe pjesëve të Amer-
ikës Jugore perëndimore. 

Parashikimi 
i motit për muajin 
nëntor 2021
Nëntori në Tiranë do të ndi-

kohet nga klima mesdhetare 
bregdetare. Gjatë këtij muaji 
mund të prisni: herë pas here 
mjegull, zakonisht shi, stuhi 
të herëpashershme dhe pritet 
mot më i freskët. Gama e tem-
peraturave mesatare të ditës do 
të jetë rreth 14°C dhe 23°C. 
Zakonisht java e parë e muajit 
do të jetë  më e nxehta në nën-
tor, por mos harroni se mund të 
ketë mjegull, shi dhe stuhi. Ng-
jarjet e motit që mund të ndo-
dhin gjatë muajit në Tiranë: 6 
herë Mjegull, 14 herë Shi, 7 
herë Stuhi. Tirana në nëntor do 
të përjetojë ditë jo aq të nxehta 
me qiell të mbuluar me re. Za-
konisht temperatura do të luha-
tet rreth 18°C dhe do të ndihet 
për rreth 18°C dhe era do të 
jetë fllad i lehtë. Temperaturat 
e larta ditore do të ulen me 5°C, 
nga 19°C në 14° C, rrallë do të 
bien nën 10° C ose do të tejka-
lojnë 23° C.Temperaturat e 
ulëta ditore do të ulen me rreth 
4°C, nga 7° C në 4° C, rrallë do 
të bien nën -2° C ose tejkaloj-
në 12° C. Për referencë, më 3 
gusht, dita më e nxehtë e vitit, 
temperaturat në Tiranë zakon-

isht variojnë nga 18° C në 32° 
C, ndërsa më 4 janar, dita më e 
ftohtë e vitit, ato shkojnë nga 
0° C në 11° C.

Zhvillimi i reve
Gjatë nëntorit mbulimi i qi-

ellit me re do të jetë rreth 75 
%. Muaji nëntor në Tiranë, do 
të karakterizohet nga një rritje 
e mbulimit të qiellit me re, me 
përqindjen e kohës kur qielli 
është i mbuluar me re, ose krye-
sisht me re duke u rritur nga 

46% në 54%. Dita më e qartë e 
muajit do të jetë 1 nëntori, me 
kushte të kthjellëta, kryesisht 
të kthjellëta ose pjesërisht me 
re, 54% të kohës.

Për referencë, më 7 dhjetor, 
dita më e vrenjtur e vitit, shansi 
i kushteve të mbuluara me re 
ose më së shumti me re është 
55%, ndërsa më 21 korrik, dita 

më e qartë e vitit, mundësia e 
qiellit të qartë, është 91%.

Drita e Diellit
Në nëntor, gjatësia e ditës 

gradualisht do të fillojë të ulet 
me afërsisht 58 minuta.

Dita më e shkurtër do të 
jetë 30 nëntori dhe ofron 9 orë 
27 minuta të ditës, lindja e di-
ellit do të jetë në orën 6:47 e 
mëngjesit dhe perëndimi i di-
ellit do të jetë në orën 16:14 
pasdite dhe dita më e gjatë do 
të jetë 1 nëntori me 10 orë 25 
minuta dritë të ditës, lindja e 
diellit do të jetë në orën 6:13 
paradite dhe perëndimi i diellit 

do të jetë në orën 4:37 pasdite. 
Ky muaj siguron mesatarisht 
10 orë të ditës.

Për referencë, më 21 qer-
shor, dita më e gjatë e vitit, 
Dielli lind në orën 5:07 të 
mëngjesit dhe perëndon 15 
orë, 10 minuta më vonë, në 
orën 20:17, ndërsa më 21 dhje-
tor, dita më e shkurtër e vitit, 
ai ngrihet në 7:03 të mëngjesit 
dhe perëndon  9 orë, 11 minuta 
më vonë, në 4:14 pasdite.

Reshjet
Një ditë e lagësht konsidero-

het një ditë me të paktën 1 mm 
të reshjeve. Nëntori në Tiranë 

do të jetë në përgjithësi muaj i 
lagësht dhe me shi. 

Sasia mesatare e reshjeve 30 
ditore gjatë nëntorit në Tiranë 
do të rriten gradualisht, duke 
filluar muajin në 87 milimetra, 
kur rrallë i kalon 151 milimetra 
ose bie nën 32 milimetra dhe 
duke e përfunduar muajin në 
101 milimetra, kur rrallë i ka-
lon 178 milimetra ose bie nën 
41 milimetra. Akumulimi me-
satar më i lartë 30-ditor do të 
jetë 102 milimetra më 23 nën-
tor.

Për referencë, shansi më i 
lartë ditor i vitit për një ditë të 
lagësht është 36 % në 5 dhjetor 

dhe shansi më i ulët është 10% 
në 7 Korrik.

Gjatë muajit nëntor në Ti-
ranë parashikohen të bien rreth 
116mm shi, në 65 orë, ndërsa 
në Korçë parashikohen të bien 
rreth 69.5mm shi në 47.5 orë. 
(Tabelat më sipër)

Lagështia e Ajrit
Ne e bazojmë nivelin e op-

timumit tëlagështisë në pikën e 
vesës, pasi ajo përcakton nëse 
djersa do të avullojë nga lëku-
ra, duke ftohur kështu trupin. 
Pikat më të ulëta të vesës ndi-
hen më të thata dhe pikat më 
të larta të vesës ndihen më të 
lagështa. Ndryshe nga tem-
peratura, e cila zakonisht ndry-
shon ndjeshëm midis natës dhe 
ditës, pika e vesës ka tendencë 
të ndryshojë më ngadalë, kësh-
tu që ndërsa temperatura mund 
të bjerë gjatë natës, një ditë me 
zagushi ndiqet zakonisht nga 
një natë me zagushi.

Muaji nëntor në Tiranë do 
të jetë në përgjithësi i lagët dhe 
me shira. 

Mundësia që një ditë e cak-
tuar të jetë me zagushi në Ti-
ranë do të zvogëlohet  gjatë 
muajit nëntor, duke rënë nga 8 
% në 2 % gjatë gjithë kohës.

Lagështia mesatare e ajrit 
do të jetë 81%, ndërkohë që 
lagështia më e përshtatshme që 
njerëzit të ndjehen rehat duhet 
të jetë rreth 45 %. Kështu që 
këto janë kushte të pafavor-
shme për organizmin i cili ndi-
het i plogësht.

Për referencë, më 6 gusht, 
dita më me zagushi e vitit, ka 
kushte të mprehta në 35% të 
kohës, ndërsa më 

16 dhjetor, dita më pa za-
gushi e vitit, ka kushte të 
mprehta në 0% të kohës.

HumIndex është një tregues 
tjetër i rëndësishëm, i cili tre-
gon shkallën e komoditetit ose 
shqetësimit të bazuar në kom-
binimin e temperaturës dhe 
lagështisë. Humindexi relativ 
zakonisht varion nga 14 (pak 
ose aspak siklet) deri në 21 
(pak ose pa shqetësim) gjatë 
një tetori tipik. Vlera e HumIn-

dex për Tiranën gjatë muajit 
nëntor do të jetë 20, që do të 
thotë se mund të ndjeni pak ose 
aspak shqetësim. 

Pika e vesës është shpesh 
një nga treguesit më të mirë se 
sa të rehatshme janë kushtet e 
motit për një udhëtar. Kur ud-
hëtoni për në Tiranë, duhet të 
mbani parasysh se pika më e 
ulët e vesës tregon se mjedisi  
ndihet më i thatë dhe pika më e 
lartë e vesës tregon se mjedisi 
ndihet më i lagësht. Mundë-
sia që një ditë e caktuar të jetë 
me zagushi në Tiranë, do të 
zvogëlohet gradualisht gjatë 
nëntorit, duke rënë nga 2% në 
0% gjatë muajit. Kur udhëtoni 
për në Tiranë, duhet të mbani 
mend se pika e ulët e vesës 
ndihet më e thatë dhe pika 
më e lartë e vesës ndihet më e 
lagësht. 

Era
Ky seksion diskuton 

vrojtimin mesatar të orëve me-
satare të erës (shpejtësia dhe 
drejtimi) në 10 metra mbi tokë. 
Era e përjetuar në çdo vend të 
caktuar është shumë e varur 
nga topografia lokale dhe fak-
torë të tjerë, dhe shpejtësia dhe 
drejtimi i erës ndryshojnë më 
gjerësisht se mesataret e orëve.

Gjatë nëntorit, shpejtësia 
e erës do të ndryshojë nga 4 
km/orë në 7 km/orë. Kjo do të 
thotë që duhet të përgatitemi 
për një mot plotësisht pa erë. 
Shpejtësia mesatare e erës në 
orë në Tiranë, do të rritet grad-
ualisht gjatë Nëntorit, duke u 
rritur nga 3.2 metra në sekondë 
në 3.6 metra në sekondë gjatë 
muajit.

Për referencë, më 4 shkurt, 
dita më me erë e vitit, shpejtë-
sia mesatare ditore e erës është 
3.7 metra në sekondë, ndërsa 
më 1 qershor, dita më e qetë 
e vitit, shpejtësia mesatare di-
tore e erës është 2.5 metra në 
sekondë.

Drejtimi mesatar orar i erës 
në Tiranë gjatë muajit nëntor 
do të jetë kryesisht nga lindja, 
me një përqindje maksimale 
prej 49% më 30 nëntor.

Periudha 
e vegjetacionit 
Përkufizimi i periudhës 

së vegjetacionit varion sipas 
vendeve dhe ajo është e për-
caktuar si periudha më e gjatë 
e vazhdueshme e tempera-
turave mbi kufirin e ngrirjes (≥ 
0° C) në vit.

Periudha e vegjetacionit 
shpreh një masë e akumulimit 
vjetor të nxehtësisë që për-
doret për zhvillimin e bimëve 
dhe kafshëve dhe përcaktohet 
si integral i ngrohtësisë mbi 
një temperature  bazë, e cila 
shprehet me temperaturat ak-
tive mbi 10° C dhe  nën 30° 
C.

Periudha e vegjetacionit 
në Tiranë, zakonisht zgjat 8.1 
muaj (249 ditë), nga rreth 16 
mars deri më 19 nëntor, rrallë 
duke filluar para 19 shkurtit 
ose pas 10 prillit dhe rrallë 
duke përfunduar para 28 teto-
rit ose pas 14 dhjetorit. Ndërsa 
sezoni i rritjes (periudha e 
vegjetacionit) në Korçë (që 
përfaqëson zonën e ftohtë të 
vendit), zakonisht zgjat 6.7 
muaj (206 ditë), nga rreth 7 
prilli deri më 30 tetor, rrallë 
duke filluar para 18 marsit ose 
pas 27 prillit dhe rrallë duke 
përfunduar para 10 tetorit ose 
pas 22 nëntorit.

Gjatë nëntorit në Tiranë, 
mundësia që një ditë e caktuar 
të jetë brenda sezonit të rritjes 
do të zvogëlohet shumë shpejt 
duke rënë nga 85% në 29% 
gjatë rrjedhës së muajit.

Akumulimi mesatar i tem-
peraturave ditore të rritjes në 
Tiranë, do të rritet gjatë muajit 
nëntor, duke u rritur  me 70° 
C, nga 2162° C në 2232° C 
gjatë gjithë kohës.

Presioni atmosferik gjatë 
muajit nëntor do të jetë pak i 
ulët, në kufijtë 1014 hPa, ndër-
kohë që presioni më i përshtat-
shëm atmosferik për sistemin 
kardiovaskular të njeriut është 
1016 hPa. Pra në nëntor, pre-
sioni atmosferik do të jetë pak 
i ulët. 

Shikueshmëria, e cila tregon 
për pastërtinë e ajrit dhe trans-
parencën e tij, gjatë muajit nën-
tor do të jetë rreth 8  km.

Energjia diellore
Këtu jepet energjia diellore 

me rreze të shkurtër që ndodh 
përditë. Rrezatimi me valë 
të shkurtra përfshin dritën e 
dukshme dhe rrezatimin ultra-
vjollcë.

Energjia diellore me valë 
të shkurtra mesatare ditore në 
Tiranë, do të ulet gradualisht 
gjatë muajit nëntor, duke u 
ulur me 1.0 kWh nga 2.9 kWh  
në1.9 kWh gjatë gjithë kohës.

Indeksi i rrezatimit 
Ultraviolet (UV)
Rrezet e Diellit janë burimi 

kryesor i rrezeve UV. Edhe 
pse rrezet UV përbëjnë vetëm 
një pjesë shumë të vogël të rr-
ezeve të diellit, ato janë shkaku 
kryesor i efekteve të dëmshme 
të diellit në lëkurë. Sasia e rr-
ezatimit UV që arrin tokën në 
çdo vend varet nga një numër 
faktorësh, duke përfshirë 

kohën e ditës, kohën e vitit, 
lartësinë dhe mbulimin e reve. 
Efekti negativ i tyre është më 
i madh gjatë muajve të pran-
verës dhe verës dhe nga ora 
10:00-16:00 e ditës. Në lartësi 
të mëdha rrezatimi është më i 
madh. Indeksi i rrezatimit UV 
përcaktohet në një shkallë prej 
1 deri në 11+. Një numër më 
i madh do të thotë rrezik më 
i madh i ekspozimit ndaj rr-
ezeve UV dhe një shans më të 
lartë të djegieve nga dielli dhe 
dëmtimit të lëkurës. Mbrojtja 
kundër këtij rrezatimi është 
shmangia e qëndrimit për një 
kohë të gjatë në diell.

Indeksi i rrezatimit ultra-
violet (UV), gjatë muajit nën-
tor, do të jetë i ndryshueshëm 
sipas ditëve të muajit dhe do të 
lëvizë në kufijtë 1-3 në Tiranë 
(me mesatare ditore 1.63) dhe 
në kufijtë 1-3 në Korçë (me 
mesatare ditore 1.83). (Shih 
pasqyrat)

Punimet që mund 
të kryhen në 
Kopshtari gjatë 
muajit nëntor 2021
Duke u bazuar në fazat e 

Hënës, mund të rekomandohen 
dhe punimet e ndryshme që 
mund të kryhen në kopshtari 
sipas muajve gjatë vitit.

Kalendari i Ditëve 
më të mira të muajit 
nëntor 2021 për disa 
aktivitete të 
përditshme të 
fermerit
Jeta dhe veprimtaria e 

njerëzve duhet të zhvillohet në 
harmoni të plotë me natyrën 
dhe ky është çelësi me të cilin 
mund të zbulohen bukuritë e 
jetës. Në këtë drejtim është e 
rëndësishme të kuptojmë pa-
rimin e thjeshtë se rendi naty-
ror i gjërave është një grumbull 
i proceseve ritmike të përsërit-
ura që ndikojnë shëndetin tonë, 
forcën fizike dhe gjendjen 
shpirtërore. Mekanizmat që 
funksionojnë në natyrë ndikoj-
në në qenien njerëzore, e cila 
është pjesë përbërëse e botës 
që na rrethon. Për të kuptuar 
më mirë realitetin rreth nesh 
dhe për të përshtatur ritmin e 
punës dhe të jetës sonë, duhet 
të kemi njohuri të mjaftueshme 
për këto fenomene, të cilat 
kanë ndikimin më të madh në 
këto procese.

Hëna ndikon jo vetëm në 
rritjen dhe zhvillimin e bimëve 
por dhe në veprimtarinë jetë-
sore dhe të përditshme të qen-
jeve të gjalla. Sipas traditës 
mendohet se kur hëna është 

në fazën e duhur dhe vendin e 
duhur në zodiak, besohet gjërë-
sisht se aktivitetet do të jenë 
më të frytshëme apo të çojnë 
në rezultate të mira. Periudha 
në mes të Hënës së re dhe të 
plotë (çereku i parë dhe i dytë 
i Hënës), konsiderohet si koha 
më e mirë për të kryer detyrat 
që kanë lidhje me forcën, pjel-
lorinë dhe rritjen. Periudha mes 
Hënës së plotë dhe hënës së re 
(çereku i tretë dhe i katërt i hë-
nës), është koha më e mira për 
korrjet, rritjen e ngadalësuar, 
etj. Merret në konsideratë edhe 
për marrëdhënien që ka Hëna 
me 12 shënjat sunduese të zo-
diakut. Kështu në bazë të kom-
binimeve dhe marrëdhënieve 
të Hënës me trupat qiellorë që 
shprehen në shënjat zodiakale, 
përcaktohet në një farë mase 
ndikimi dhe rezultati i këtyre 
veprimtarive.

Kalendari hënor i të 
ushqyerit të 
njerëzve për muajin 
nëntor 2021
Në këtë pjesë jepen re-

komandime për ushqimin e 
përditshëm të njerëzve, duke 
patur parasysh drejtimet krye-
sore të ushqimit ditor të njeriut. 
Kjo bëhet duke u bazuar dhe 

në fazat e Hënës dhe marrëd-
hënieve të tyre me shënjat e 
Zodiakut.

